
: ШАРОИТИМИЗ ШАҲАРНИКИДАН ҚОЛИШМАЙДИ
* Илгари бундай шароитни фақат орзу қилардик. Қисқа фурсат
* ичида иссиқ-совуқ сув, шинамгина ошхона ва бошқа кўплаб
* қулайликлари бор уй-жойга эга бўлдик. п /-р _

ҚЎҒИРЧОҚЛАР ОВУНЧОҚ...МИ?
Бу «оммавий маданият»нинг оддийгина кўриниши, афсуски, 
маънавий тахдиднинг бир қарашда беозор, ўта маданиятли ва 
жозибадор бундай кўринишлари талайгина.

ИСПОҲОТЛАР ИНСОН 
МАНФААТЛАРИГА ХИЗМАТ ҚИЛМОҚДА

Ўзбекистон Республикаси Президенти Ислом Каримов жойларда ижтимоий-иқтисодий 
ислоҳотларнинг бориши, амалга оширилаётган бунёдкорлик ва ободонлаштириш ишлари 

билан танишиш мақсадида 26 май куни Андижон вилоятида бўлди.

------- 1 ИЮНЬ -  ХАЛҚАРО БОЛАЛАРНИ ҲИМОЯ ҚИЛИШ КУНИ

Ҳар фарзандга — 
меҳр, эътибор!
ЖОРИЙ йилнинг 26 май — 2 июнь кунлари Халқаро 
болапарни ҳимоя қилиш куни муносабати билан 
мазкур шиор остида мамлакатимизда махсус 
ҳафтапик ўтказилади.Ю ртимизнинг барча жойларида 

бўлгани каби Андижон вилоятида ҳам 
улкан бунёдкорлик ишлари амалга оши- 
рилмокда. Шаҳар ва қишлокдар ободон- 
лашиб, замонавий корхоналар, кенг ва 
равон йўллар, таълим ва тиббиёт муас- 
сасалари, спорт мажмуалари ва стадион- 
лар, боғ ва хиёбонлар бунёд этилаётир.

Вилоятда жорий йилнинг биринчи 
чорагида ялпи ҳудудий маҳсулот ўсиши
11 фоизни ташкил этди. Саноат маҳсу- 
лотлари, халҳ истеъмоли моллари ишлаб 
чиқариш, пуллик хизмат кўрсатиш ва 
бошқа тармоқларда ҳам барқарор ўсиш 
таъминланди.

Андижон кейинги йилларда мамла- 
катимизнинг саноати жадал ривожлана- 
ётган вилоятларидан бирига айланди. 
Асакадаги автомобиль заводида ишлаб 
чиқарилаётган енгил машиналар наин- 
ки мамлакатимизда, балки хорижда ҳам 
харидоргир. Саноат корхоналарини тех- 
ник ва технологик қайта жиҳозлаш, мо- 
дернизация қилиш давом этаётир.

Президентимиз Ислом Каримов та- 
шаббуси билан ишлаб чиқилган Инқи- 
розга қарши чоралар дастурига мувофиқ, 
вилоятдаги экспорт қилувчи корхоналар- 
нинг қўллаб-қувватланаётгани уларнинг 
барқарор ишлашини таъминлаш ҳамда 
экспорт салоҳиятини оширишда муҳим 
омил бўлмокда. Натижада 2010 йилнинг 
биринчи чорагида вилоятда экспорт 
ҳажми 59,6 миллион АҚШ долларини 
ташкил этди.

Президентимиз Андижон вилоятига 
сафарини ҳарбий қисмларнинг биридан 
бошлади. Юртбошимиз ҳарбийларнинг 
яшаш шароити билан қизикди. Бу бора- 
даги ишларни янада такомиллаштириш 
юзасидан тавсиялар берди.

Давлатимиз раҳбари Қуролли Куч- 
ларимизнинг жанговар тайёргарлигини 
ҳар томонлама мустаҳкамлаш, давлат че- 
гараларини ҳимоя қилиш ва қўриқлаш 
ҳар доим долзарб аҳамиятга эга эканини 
таъкидлади.

Кейинги йилларда Андижон вилоя- 
тида ҳам сервис ва хизмат кўрсатиш со-

ҳаси изчил ривожланиб бораётир. Ви- 
лоятнинг шаҳар ва туманларида, қиш- 
лоқларда савдо мажмуалари, хизмат 
кўрсатиш шохобчалари сони тобора орт- 
мокда. Ўтган йили вилоят туманларида 
саккизта замонавий савдо мажмуалари 
ишга туширилди. Бу аҳолига катта 
қулайликлар яратиб, жойлардаги инф- 
ратузилма ривожига хизмат қилмокда.

Хўжаобод туманида бунёд этилган сав- 
до мажмуаси ўзининг кўркам қиёфаси, 
сервис ва хизмат кўрсатиш шароитининг 
юқорилиги билан Андижондаги энг гав- 
жум масканлардан бирига айланди.

Замонавий талаблар асосида бунёд 
этилган йигирмадан/зиёд савдо дўкони, 
минибанк ва дорихонани ўз ичига ол- 
ган мажмуада' сотувчи ва харидорлар 
учун барча шароитлар яратилган.

Мажмуада "Ўзэлтехсаноат", "Файз 
холдинг", "Ўзбекенгилсаноат" сингари 
йирик уюшма ва компанияларда ишлаб 
чиқарилаётган озиқ-овқат, саноат ва 
тўқимачилик маҳсулотлари сотилмокда.

Президентимиз савдо мажмуаси фа- 
олияти билан танишди.

— Қишлоққа саноатни олиб кириб, 
маҳсулот ишлаб чиқараётган тадбиркор 
ва фермерларимизни ҳар томонлама 
қўллаб-қувватлашимиз, уларга янада 
кенгроқ имкониятлар яратиб бериши- 
миз лозим, — деди Ислом Каримов. — 
Одамларнинг онгу ^Шуури, дунёқараши 
бутунлай ўзгарди. Вугуй улар аввало си- 
фатли маҳсулотни харид қилади. Демак, 
мажмуада сотилаётган ҳар бир маҳсулот, 
кўрсатилаётган хизмат бугунги кун та- 
лабига жавоб бериши керак.

Мамлакатимизда қишлоқ инфрату- 
зилмасини ривожлантириш, аҳолининг 
турмуш фаровонлигини ошириш, замо- 
навий сервис хизматини кенгайтириш, 
бунёдкорлик ва ободонлапггириш бора- 
сида улкан ишлар амалга оширилмокда.

Давлатимиз раҳбарининг 2009 йил 3 
августда қабул қилинган "Қишлоқ жой- 
ларда уй-жой қурилиши кўламини кен- 
гайтиришга оид қўшимча чора-тадбир- 
лар тўғрисида"ги қарори бу борадаги иш-

лар салмоғини янада оширишда дасту- 
риламал бўлиб хизмат қилмокда. Анди- 
жон вилоятининг Шаҳрихон, Асака ва 
Олтинкўл туманларида намунавий ло- 
йиҳалар асосида олтмишта уй қуриб бит- 
казилди.

Юртбошимиз Олтинкўл туманидаги 
"Иттифоқ" маҳалла фуқаролар йиғини 
ҳудудида намунавий лойиҳа асосида бу- 
нёд этилган ана шундай замонавий уй- 
ларни кўздан кечирди. Бу уйларга кўчиб 
кирган хонадон соҳиблари билан суҳ- 
батлашди.

— Албатта, қишлоқларимиз қиёфа- 
сини ўзгартириш, замонавий уйлар, янги 
йўллар, сув, газ ва электр тармоқларини 
барпо этиш, умуман инфратузилмани 
кенг ривожлантириш одамларнинг онгу 
шуурини, дунёқарашини ўзгартиради, 
эртанги кунга ишончини мустаҳкамлай- 
ди, — деди Юртбошимиз. — Ҳеч ким- 
дан кам бўлмаган баркамол авлодни вояга 
етказиш учун аввало фарзандларимизга 
муносиб шароит яратиб беришимиз ке- 
рак.

— Бундай кўркам, барча шароит ва 
қулайликларга эга уйларда яшашни ил- 
гари фақат орзу қилар эдик, — деди янги 
хонадон соҳибаси Асалхон Расулова. — 
Одам бунақа замонавий уйда яшаса ҳаётга 
муносабати ҳам ўзгарар экан.

Баркамол авлод йилида Андижон ви- 
лоятида намунавий лойиҳа асосида 620 
турар-жой барпо этилади.

Юртбошимиз Андижон шаҳрининг 
Шўрбулоқ даҳасида бунёд этилган, хал- 
қаро талабларга жавоб берадиган замо- 
навий спорт мажмуасини бориб кўрди. 
Бу ерда ёшларнинг машғулотлар ўтка- 
зиши, дам олиши учун барча шарт-ша- 
роит яратилган.

Президентимиз мажмуа номини Ан- 
дижон футбол коллеж-интернати деб 
аташни таклиф этди. Бу ерда спорт би- 
лан шуғулланадиган ёшлар нафақат жис- 
моний бақувват, айни вақтда юксак ин- 
теллектуал салоҳиятга эга бўлиб тарбия- 
ланиши лозим. Бунинг учун тажрибали 
мураббийларни жалб этиш, мавжуд им-

кониятлардан самарали фойдаланиш му- 
ҳим аҳамиятга эга.

Андижон вилояти халқ таълими бош- 
қармасига қарашли Болалар шаҳарчасини
16 замонавий уй-жой, сузиш ҳавзаси, 
бокс ва гимнастика заллари, стадионни 
ўз ичига олган спорт мажмуаси, ёзги ам- 
фитеатр ва мусиқа залига эга ҳақиқий 
шаҳарча дейиш мумкин. Ушбу масканда 
112 нафар бола тарбияланмокда.

Давлатимиз раҳбари мазкур шаҳар- 
чада бўлиб, болалар билан суҳбатлашди. 
Уларнинг ўқиши, келажакдаги режала- 
ри билан қизикди. Яшаш шароитини 
кўздан кечирди. Ислом Каримов Бола- 
лар шаҳарчасига Самарқанд автомобиль 
заводида ишлаб чиқарилган автобус со- 
вға қилди. Болажонларнинг барчасига 
турли ўйинчоқлар туҳфа этилди.

28 май куни Андижонда «Универ- 
сиада — 2010» ўйинлари бошланади. 
Универсиада мусобақалари олдидан Ан- 
дижон шаҳрида улкан бунёдкорлик ва 
ободонлаштириш ишлари амалга оши- 
рилди. Мусобақалар ўтказиладиган 31 
объект замон талаблари асосида таъмир- 
ланди. Жумладан, асосий беллашувлар 
бўлиб ўтадиган Андижон давлат уни- 
верситети, қишлоқ хўжалик институти, 
чет тиллар институти, тиббиёт инсти- 
тути, Олимпия захиралари спорт колле- 
жи янгича қиёфа касб этди. Мавжуд 
спорт заллари таъмирдан чиқарилди ҳамда 
зарур спорт жиҳозлари билан таъмин- 
ланди. Мусобақа иштирокчилари учун 
барча қулайликлар яратилди.

Президентимиз "Универсиада — 
2010" мусобақаларининг очилиш ва ёпи- 
лиш маросимлари бўлиб ўтадиган "Соғ- 
лом авлод" стадионидаги тайёргарлик 
ишлари билан танишди..

Юртбошимиз Андижон вилоятида 
амалга оширилган улкан бунёдкорлик ва 
ободонлаштириш ишларини таъкидлар 
экан, ҳали қилиниши зарур бўлган ва- 
зифаларга алоҳида эътибор қаратди ва 
тегишли тошпириқлар берди.

Воҳид ЛУҚМОНОВ,
ЎзА махсус мухбири

Юртимизда бирор-бир тадбир йўқки, 
болалар ипггирок этмаса. Жажжи фар- 
зандларимизнинг беғубор табассумида 
халқимизнинг руҳияти, истак-орзулари 
мужассам. Болажонларнинг шодон кул- 
гуларида Ўзбекистоннинг асрий орзула- 
ри ушалаётганидан далолат ва албатта, 
эртанги буюк келажакнинг қўнғироқла- 
ри жаранглаётгандек.

Бугун мамлакатимизда амалга ошири- 
лаётган кенг қамровли ислоҳсгглар, бунёд- 
корлик ишлари юрт эртаси бўлган авлод 
вакилларига тўла-тўкис шароит яратиш, 
уларнинг келажаги нурафшон бўлишига 
замин ҳозирлашга қаратилган. Шу кунлар- 
да жонажон диёримизнинг шаҳару қиш- 
лоқларида, маҳаллаларида халқаро болалар- 
ни ҳимоя қилиш куни муносабати билан 
«Ҳар фарзандга меҳр, эътибор!» шиори до- 
ирасқлд қатор тадбирлар уюштирилмокда.

«5еп ¥о1д'12 Ешаззап» Республика жа- 
моатчилик болалар жамғармаси, Республика 
болалар ижтимоий мослашуви маркази, 
Болалар ва оилаларни қўллаб-қувватлаш 
ассоциацияси томонидан бир қатор вазир- 
лик ва идоралар, жамоат ташкилотлари 
ҳамкорлигида ташкил ̂ этилган ҳафталик 
тадбирларига юртимиздаги Меҳрибонлик 
ва Мурувват уйлари, махсус мактаб-ин- 
тернатлар тарбияланувчилари, кам таъмин- 
ланган, ижтимоий ҳимояга муҳгож оила-

лар фарзандлари кенг жалб этилмокда. 
Маҳаллаларда, мактабгача таълим муасса- 
саларида, умумтаълим мактабларида, ис- 
тироҳат боғларида ахборот-ресурс мар- 
казларида маънавий-маърифий мавзуларда 
концертлар, томошалар, учрашувлар ҳамда 
спорт мусобақаларини ташкил этиш бел- 
гиланган бўлиб, мутасадди ташкилотлар 
томонидан ушбу тадбирлар уюшқоқлж 
билан ўтказилмокда.

— Халқаро болаларни ҳимоя қилиш 
кунини кўтаринки рухда ўтказиш юза- 
сидан аниқ тадбирлар режасини ишлаб 
чикқанмиз. Шу асосда пойтахтимиздаги 
умумтаълим мактабларида 20-25 май кун- 
лари ушбу санага бағишланган расмлар 
ва иншолар кўриги ўтказилди, — дей- 
ди «Маҳалла» жамғармасининг Тошкент 
шаҳар бўлими бош котиби Наврўз Му- 
саев. — Унда шаҳримизнинг қатор ма- 
ҳаллаларидан минг нафарга яқин бола 
қатнашди. Асосийси, ёшлар ўз ижодла- 
ри орқали Ватанга бўлган меҳру муҳаб- 
батини намойиш этишди. Бундан таш- 
қари, байрам муносабати билан кам таъ- 
минланган оилаларнинг минг нафар 
фарзандига жамғармамиз томонидан 
спорт футболкалари топширилади.

1 ИЮНЬ -  ХАПҚАРО БОЛАЛАРНИ 
ХИМОЯ ҚИЛИШ КУНИ [8]

КДРОР ВА ИЖРО

Ватан шаънин улуғлар мудом
ЁШ АВЛОДНИ жисмоний ва маъна- 

вий баркамол, соғлом фикрли ва иро- 
дали қилиб тарбиялаш мақсадида Ўзбе- 
кистон болалар спортини ривожланти- 
риш жамғармаси ташкил этилгани айни 
муддао бўлди. Ўтган давр мобайнида 
жамғарма маблағлари ҳисобидан наму- 
навий лойиҳалар асосида юртимизда 
1117 та болалар спорт иншооти барпо 
этилиб, фойдаланишга топширилгани 
таш аббуснинг қанчалик ҳаётбахш  
бўлганлигини кўрсатмокда.

Энг муҳими, болалар спорти/и ри- 
вожлантиришга эътибор берили^пи на- 
тижасида мамлакатимизда спортни 
қуйи бўғиндан юксалтиришнинг ях- 
лит тизими юзага келди. Замонавий 
болалар спорт мажмуалари, муҳташам 
теннис кортлари, стадионлар бунёд 
этилиши туфайли юртимизнинг минг- 
лаб фарзандлари жисмоний тарбия ва 
спорт ҳаракатига кенг жалб қилин- 
моқда. Натижада Ватан шаънини жа- 
ҳон майдонларида муносиб ҳимоя эта- 
диган профессионал спортчилар мак- 
таби яратилди.

Ўзбекистон Республикаси Президен-

тининг «Болалар спорти объектлари- 
дан фойдаланиш самарадорлигини оши- 
риш борасидаги қўшимча чора-тадбир- 
лар тўғрисида»ги қарорида таъкидлан- 
ганидек, «Ҳозирги вақтда спорт сек- 
циялари ва гуруҳларида мактаблар, ака- 
демик лицейлар ва касб-ҳунар коллеж- 
ларининг 2,1 миллионга яқин ўқувчи-

си мунтазам шуғулланиб келмокда, шу- 
ларнинг 35 фоизини қизлар ташкил 
этади. Натижада мактаб ёшидаги бола- 
лар ўртасида касалликка чалиниш анча 
камайди, уларнинг фаоллиги ва жис- 
моний маданияти ошди».

ҲДФТА МАВЗУСИ

Жамғарма республика бошқарувида
"МАҲАЛЛА" жамғармаси республи- 

ка бошқарувининг навбатдаги йиғи- 
лишида Президентимизнинг 2009 йил
13 апрелдаги "Она ва бола саломат- 
лигини муҳофаза қилиш, соғлом ав- 
лодни шакллантиришга доир қўшим- 
ча чора-тадбирлар тўғрисида"ги қаро- 
ри ҳамда 2009 йил 1 июлдаги "2009— 
2013 йилларда аҳолининг репродук- 
тив саломатлигини мустаҳкамлаш, соғ- 
лом бола туғилиши, жисмоний ва маъ- 
навий баркамол авлодни вояга етка- 
зиш борасидаги ишларни янада ку- 
чайтириш ва самарадорлигини оши- 
риш чора-тадбирлар Дастури тўғри- 
сида"ги қарорларига асосан, аҳоли- 
нинг репродуктив саломатлигини му- 
ҳоф аза  қилиш  ва соғлом оилани 
шакллантириш юзасидан жойларда 
тарғибот ишларини янада кучайтириш 
лозимлиги таъкидланди.

Шунингдек, моддий ёрдамга муҳ- 
тож, кам таъминланган оилалардаги ту- 
ғиш ёшидаги аёлллар ва болаларга соғ- 
ломлаштириш бўйича амалий ёрдамлар 
кўрсатиш, аҳоли ўртасида соғлом бола 
туғилиши, ёш авлодни жисмоний ва

маънавий шакллантириш, фуқаролар 
йиғинларида тиббиёт муассасалари 
ҳамда қишлоқ врачлик пунктлари му- 
тасаддиларининг ҳисоботларини эши- 
тиб бориш тизимини янада такомил- 
лаштириш юзасидан чора-тадбирлар 
белгилаб олинди.

Йиғилишда Вазирлар Маҳкамасининг 
Таълим, соғлиқни сақлаш, ижтимоий- 
муҳофаза, ахборот тизимлари ва теле- 
коммуникациялар масалалари мажмуи- 
нинг 2010 йил 17 майдаги “Халқаро бо- 
лаларни ҳимоя қилиш куни" муносаба- 
ти билан жорий йилнинг 26 май—2 
июнь кунлари "Ҳар фарзандга — меҳр, 
эътибор!" шиори остида махсус ҳафта- 

якни ташкил этиш масаласи ҳам ат- 
[)лича муҳокама этилди. Унга кўра, 

Вазирлар Маҳкамаси томонидан тасдиқ- 
ланган чора-тадбирлар режасига бино- 
ан, ижтимоий ҳимояга муҳтож оилалар 
фарзандлари, имконияти чекланган бо- 
лалар, “Меҳрибонлик" уйлари, махсус 
мактаб-интернат тарбияланувчилари 
учун хайрия тадбирлари ва манзилли 
ёрдамлар ташкил этиш бўйича ҳамкор 
ташкилотларни жалб этиш белгилаб

олинди.
Бундан таш қари, пойтахтим из- 

нинг Ғ.Ғулом номидаги маданият ва 
истироҳат боғида кам таъминланган 
оилалар фарзандлари учун ўткази- 
ладиган махсус байрам тадбирида 
совға-салом лар  улашиш чоралари 
ишлаб чиқилди.

Мажлисда Давлатимиз раҳбарининг
2010 йил 5 майдаги «Болалар спорти 
объектларидан фойдаланиш самарадор- 
лигини ошириш борасидаги қўшимча 
чора-тадбирлар тўғрисида»ги қарори 
ижросини таъминлаш маслаласи ҳам 
кўриб чиқилди. Ўз навбатида, коллеж, 
мактаб ва лицейлар ўқувчиларини мун- 
тазам спорт билан шуғулланишга жалб 
этишда фуқаролар йиғинлари ва ма- 
ҳалла фаолларининг масъулиятини 
ошириш, «Болалар спорти объектлари- 
дан унумли фойдаланиш устидан жа- 
моатчилик назоратини кучайтириш» 
бўйича ишчи гуруҳи тузиш ва назорат 
олиб бориш йўриқномаси ишлаб чи- 
қиш масаласи ҳам атрофлича муҳокама 
этилди.

Мухбиримиз.



ҚОНУНГА ШАРҲ

Ёш авлод камолига масъуллик
К ейинги беш-ўн йилда шаҳар- 

ларимиз, қишлоқларимиз 
қиёфаси тубдан ўзгарди. Ҳар 
бир қишлоқ, маҳаллада замо- 
навий бинолар — кинотеатр, 

клуб, ресторан, интернет-кафелар қури- 
либ фойдаланишга топширилди. Булар 
турмуш тарзимизга қулайликлар олиб 
кирди, албатта. Аммо мазкур маданият 
ўчокдари, баъзи одамларнинг эътибор- 
сизлиги, масъулиятсизлиги туфайли «ом- 
мавий маданият»ни тарғиб қиладиган, 
фарзандларимиз тарбиясига салбий таъ- 
сир кўрсатадиган масканларга айланаёт- 
гани ҳам сир эмас.

2010 йилнинг 27 январида 
Президентимизнинг «Баркамол авлод 
йили» Давлат дастурини тасдиқлаш 
тўғрисидаги» қарори қабул қилинди. 
Қарорнинг биринчи бандида болалар ва 
ёшларнинг ҳуқуқ ва манфаатларини 
ҳимоя қилишга, уларнинг баркамол ри- 
вожланишининг ҳуқуқий асосларини 
мустаҳкамлашга қаратилган меъёрий ҳуж- 
жатларга замон талабларига мос ўзгар-

тириш ва қўшимчалар киритиш вазифа- 
си белгилаб қўйилган.

Яқинда Олий Мажлис Қонунчилик 
палатасининг ялпи йиғилишида Ўзбекис- 
тон Республикасининг «Маъмурий жа- 
вобгарлик тўғрисида»ги кодексига 
қўшимчалар киритиш ҳақида»ги қонуни 
қабул қилинди ва Сенат томонидан маъ- 
қулланди.

Айтиш жоизки, мамлакатимизда 
ёшларга кўрсатилаётган ғамхўрлик, таъ- 
лим, спорт соҳасини ривожлантиришда- 
ги кенг қамровли ислоҳотлар самараси^ 
туфайли вояга етмаганлар ўртасида жи- 
ноятчиликнинг камайиши кузатилмокда. 
Жумладан, ўтган 2009 йилда болалар 
ўртасида жиноятчилик 2,6 фоизга камай- 
ди. Аммо баъзи жойларда болаларнинг 
қаровсизлиги, улар томонидан ўқув му- 
ассасаларини ташлаб кетиш ҳоллари ҳамон 
учраб турибди.

Шунингдек, текширишларда вояга ет- 
маганлар, асосан, тунда жиноятга қўл ура- 
ётгани аниқланди. Далилларга мурожаат 
қиладиган бўлсак, ҳар учинчи жиноят

ТАҲЛИЯ

Тарбия— энг 
биринчи масала

Халқаро майдонда мафкуравий ва 
ғоявий курашлар кечаётган ҳозирги му- 
раккаб даврда маънавий-маърифий иш- 
ларни замон талаблари асосида ташкил 
этиш асосий вазифаларимиздан бири- 
дир. Ёшларни турли мафкуравий хуруж- 
лардан ҳимоя қилиш, фуқароларда мус- 
таҳкам ҳаётий позицияни шакллантириш, 
ён-атрофда юз бераётган воқеаларга 
дахлдорлик ҳиссини ошириш, мамлака- 
тимиз мустақиллиги, тинч-осойишта тур- 
мушимизга хавф туғдириши мумкин 
бўлган тажовузларга қарши изчил ку- 
раш олиб бориш фаолиятимизнинг аж- 
ралмас қисмига айланиб бормокда.

«Маҳалла» жамғармасининг вило- 
ят бўлими бошқаруви ва туман бўлин- 
малари фуқаролар йиғинлари кўмагида 
аҳоли, айниқса, ёшлар ва хотин-қиз- 
лар ўртасида миллий ғоя тарғиботи, 
маънавий-маърифий ишлар самарадор- 
лигини ошириш, бу борадаги долзарб 
муаммоларни ҳал қилиш учун барча 
имкониятларини ишга солмокда. Ма- 
ҳаллалардаги тарғиботчи гуруҳлар тар- 
кибига зиёлилар, ўқитувчилар, 
қишлоқ врачлик пунктлари ҳамшира 
ва шифокорлари, имом-хатиб ва фа- 
оллар жалб қилингани ўз самарасини 
бераётир.

Ёшлар ва хотин-қизлар ўртасида маъ- 
навий-маърифий тадбирларни амалга 
оширишда маҳалла ҳамда оиланинг ўрни 
катта эканини эътироф этиш жоиздир. 
Хусусан, бу борадаги тадбирларни ўтка- 
зишда диний маърифат ва маънавий- 
ахлоқий тарбия масалалари бўйича мас- 
лаҳатчилар, «Маҳалла посбони» жамоат 
тузилмаси аъзолари жонбозлик кўрса- 
тиб келишяпти. Тарбиявий ишларда фу- 
қаролар йиғинлари қошидаги Хотин- 
қизлар, Ёшлар ва вояга етмаганлар би- 
лан ишлаш, Яраштириш, Тўй ва маро- 
симларни ўтказишни тартибга солиш ко- 
миссияларининг ўрни ва иштироки 
яққол 'сезилмокда.

Ўзим ҳам маҳаллада яшаётган бир 
фуқаро сифатида айтишим мумкинки, 
бу масканда кўпчиликнинг назаридан 
четда қолиб, бўлмайди. Бирор киши шу 
ерда яшаб, димоғдорлик қилса, уни 
қариялар чақириб, насиҳат қилишади. 
Бу — маҳалланинг тарбия ўчоғи эка- 
нини билдиради. Фуқаролар ўртасида 
яхши қўшничилик, ўзаро ҳурмат ва ин- 
сонпарварлик, ҳамжиҳатлик муносабат- 
ларини тарбиялаш ҳам халқимизга хос 
урф-одат ҳисобланади.

Дарҳақиқат, жойларда доимий ра- 
вишда ўтказиб келинаётган «Маҳалла 
жонкуярлари», «Энг обод, энг кўркам, 
энг ибратли маҳалла», «Энг оқибатли 
тадбиркор», «Менинг маҳаллам — ме- 
нинг бахтим», «Ўлсам айрилмасман 
қучоқларингдан» номли кўрик-тан- 
ловлар жамоавий тарбиянинг синал- 
ган усулларидан экани ҳеч кимга сир 
эмас.

Айни пайтда аҳоли ўртасида кенг 
кўламли маънавий-маърифий ишларни 
ўтказишда жонбозлик кўрсатаётган тар- 
ғиботчиларни рағбатлантиришнинг 
ўзига хос усулларидан фойдаланяпмиз.

Жумладан, йиғин идораларида «Маҳал- 
ламизнинг жонкуяр аёллари», «Маҳал- 
ламиз ҳаёти», «Бундайларга эргашинг» 
номли кўргазма ва фото стендларни 
ташкил этиб, фаол ва етакчиларнинг 
суратлари, иш тажрибасини намойиш 
этиш йўлга қўйилган. Қолаверса, фа- 
олларни ҳудуддаги тадбиркор ва фер- 
мерлар ҳомийлигида моддий, маънавий 
жиҳатдан рағбатлантириб борётганимиз 
беҳуда кетм аяпти............................

Хонадонларда тинчлик, осойишта- 
ликни таъминлаш ҳам фуқаролар йи- 
ғинлари томонидан олиб борилаётган 
маънавий-маърифий ишларнинг бир 
бўғини ҳисобланади. Ҳар бир ҳудудда 
милиция таянч пункти инспектори ва 
«Маҳалла посбони» жамоат тузилмаси 
аъзолари ёрдамида ҳуқуқбузарлик, жи- 
ноятчиликнинг олдини олишга жиддий 
эътибор қаратяпмиз. Бу ишларга «Оила— 
маҳалла—мактаб» ҳамкорлик марказлари 
фаоллари жа1б этилганини ҳам алоҳида 
таъкиддап\ лозим.

Маҳалл^шларини турли спорт му- 
собақаларига, кўрик-танловларга жалб 
этиш бўйича халқ таълими, маданият ва 
спорт ишлари бошқармалари, «Ҳунар- 
манд» уюшмаси ва бошқа масъул таш- 
килотлар ҳамкорлигида дастурлар иш- 
лаб чиқилган. Нотинч оилалар, якка- 
ёлғизлар, ота-она қарамоғидан маҳрум 
болалар билан олиб борилаётган ишлар, 
айниқса, эътиборга молик.

Хотин-қизлар ва ёшларнинг ҳуқуқий 
саводхонлигини ошириш, маънавий-маъ- 
рифий ишларни олиб бориш, соғлом тур- 
муш тарзини тарғиб қилиш масалалари 
бўлимимизнинг йиллик иш режасида 
алоҳида белгиланган. Шу боис, нотинч 
оилалар доимо комиссия аъзоларининг 
эътиборида. Улар бундай хонадонларга 
кириб, руҳий ва ҳуқуқий маслаҳатлар 
беришни канда кдлишмаяпти. Мақсади- 
миз — хотин-қизларнинг қонуний ҳақ- 
ҳуқуқлари поймол этилишига йўл 
қўймаслик, уларни касбга йўналтириш 
ва иш билан таъминлаш, фарзандлар тар- 
биясига салбий таъсир кўрсатаётган 
омилларни аниқлаш, ёшларнинг бўш 
вақтларини мазмунли ўтказиш, хотин- 
қизлар ва вояга етмаганлар ўртасидаги 
жиноятчиликнинг олдини олишдан 
иборатдир.

Аҳолини маънавий таҳдидлардан 
ҳимоя қилиш «Маҳалла посбони» жа- 
моат тузилмаси, участка профилактика 
нозирларидан алоҳида фидойилик та- 
лаб қилади. Бунинг учун уларни Ва- 
танга муҳаббат, миллий истиқлол 
ғоясига ишонч руҳида тарбиялашнинг 
самарали усулларидан унумли фойда- 
ланиш, терроризм, ақидапарастлик, экс- 
тремизмнинг қабиҳ ниятини фош 
қилишга қаратилган тарғибот ва таш- 
виқот ишларини изчил олиб бориш, 
хотин-қизларни ҳушёрликка, огоҳлик- 
ка даъват этиш борасида ҳам маҳалла- 
ларда муайян ишлар олиб бориляпти.

Абдурашид РУСТАМОВ, 
«Маҳалла» жамғармасининг Сирдарё 

вилояти бўлими бошқаруви раиси.

болалар томонидан айнан тунда содир 
этиляпти. Биз юқорида тилга олган «Ўзбе- 
кистон Республикасининг Маъмурий жа- 
вобгарлик тўғрисидаги кодексига 
қўшимчалар киритиш ҳақида»ги Ўзбекис- 
тон Республикаси қонунига биноан воя- 
га етмаганлар ўртасида турли ҳуқуқбу- 
зарликларнинг олдини олиш мақсадида 
тунда ота-онасидан бири ёки унинг ўрни- 
ни босувчи шахснинг кузатувисиз рес- 
торанлар, кафелар, барлар, клублар, дис- 

текалар, кинотеатрлар, компьютер зал- 
Лари, интернет тармоғидан фойдаланиш 
оўйича хизматлар кўрсатишга ихтисос- 
лашган жойларда ёки кўнгил очиш, дам 
олиш соҳасида фойдаланиладиган бошқа 
хоналарда бўлишига йўл қўйганлик учун 
маъмурий жавобгарлик белгиланган.

Меҳнат кодексининг 122-моддасига 
мувофиқ, соат 22.00 дан соат 6.00 гача 
бўлган вақт тунги вақт ҳисобланади. Де- 
мак, қонунга биноан вояга етмаган бола 
18 ёшгача тунги соатларда ота-она ёки 
ота-она ўрнини босадиган вакилсиз кафе 
ёки ресторанларга кирса, мазкур муассаса

раҳбарига нисбатан энг кам иш ҳақининг 
10 бараваридан 15 бараваригача микдо- 
рида маъмурий жазо қўлланилади. Бу 
эса бир болага етги маҳалла ота-она, де- 
ган барҳаёт мақолимизга мос бўлиб, фар- 
занд тарбиясида нафақат ота-онанинг, 
балки маҳалланинг, жамоатчиликнинг 
масъулиятини янада оширади.

Муҳтарам Президентимиз таъкидла- 
ганларидек, халқаро ҳамжамият ва тарақ- 
қий топган мамлакатлар қаторидан мус- 
таҳкам ўрин олиш учун ҳаракат қилаёт- 
ган жамият, биринчи навбатда, бугун 
униб-ўсиб келаётган фарзандларининг 
ҳар томонлама баркамол авлод бўлиб вояга 
етишини ўзи учун энг улуғ, керак бўлса, 
энг муқаддас мақсад, деб билади.

Ёшлар келажагимиз экан, келажаги- 
мизга ҳамма ҳавас билан боқиши эзгу ни- 
ятимиз. Шу боис, фарзанддаримиз бар- 
камол бўлиб улғайишига жамиятнинг ҳар 
бир аъзоси масъулдир.

Комила КАЮМОВА, 
Олий Мажлис Қонунчилик 

палатаси депутати.

МАҲАЯЛА МАРКАЗИ

фото-Носир Ҳайдаров

...._

Аҳиллик самараси
Пойтахтнмизнинг Юнусобод тумани- 

даги "Ахдлобод" маҳалласи марказида бар- 
ча шарт-шароитлар муҳайё этилган. Бун- 
дай қулай шароитда фаолият юритаётган 
маҳалла мутасаддилари оқсоқоллар, тад- 
биркорлар ва ҳомийлардан миннатдор.

— Маҳалламизда 6 минг нафарга 
яқин аҳоли истиқомат қилади, — дей- 
ди "Аҳилобод" маҳалласи фуқаролар 
йиғини раиси Ким Вечеслав. — Маз- 
кур мажмуани бунёд этишда, таъмир- 
лаш ва зарур мебель жиҳозлари билан 
таъминлашда ҳомий ташкилотлар ва тад-

биркорларнинг хизмати катта бўлди.
Бу мўъжаз даргоҳга ташриф буюрган 

киши йиғин мутасаддилари учун ало- 
ҳида шинам ва ёруғ хоналар ажратилга- 
нини, шунингдек, ҳар бир ходим зарур 
ўқув қўлланмалари билан таъминланган- 
лигини кўриб қувонади.

Келгусида йиғин мутасаддилари ёш 
авлодни баркамол инсонлар этиб тар- 
биялаш мақсадида қатор спорт майдон- 
чаларини қуриш ва борларини таъмир- 
лашни режалаштиришган.

Ҳ.СУЛТОНОВ

а м и з  м а л а р и д а

Масъул котиблар ўкуви
«МАҲАЛЛА» хайрия жамғармаси 

Тошкент вилояти бўлими бошқарувида 
«Баркамол авлод йили» Давлат дасту- 
рида белгиланган устувор вазифалар 
ҳамда жамғарманинг иш режаси ижро- 
сини таъминлаш, аҳолига дастурнинг 
мазмун-моҳиятини тушунтириш, маҳалла 
фуқаролар йиғинларида жамғарма рес- 
публика бошқаруви томонидан ташкил 
этилган спорт мусобақаларини ўтказишга 
кўмаклашиш мақсадида жамғарманинг 
туман, шаҳар бўлинмалари масъул ко- 
тибларининг ўқув-семинари ўтказилди.

Семинарда жамғарма вилоят бўли-

ми бошқарувининг масъул котиби 
Р.Ибрагимов 2010 йилги иш режаси 
бўйича амалга оширилиши лозим 
бўлган долзарб масалалар хусусида маъ- 
руза қилди. Шунингдек, жамғарманинг 
туман, шаҳар бўлинмалари масъул ко- 
тиблари томонидан шу пайтгача жой- 
ларда бажарилиши лозим бўлган вази- 
фалар ҳамда йўл қўйилган айрим кам- 
чиликлар ва бу камчиликларни барта- 
раф этиш юзасидан йўл-йўриқлар 
ҳақида фикр юритилди.

Раҳим ШЕРҚУЛОВ,
"МаЬа11а" мухбири.

Тадбиркор туҳфаси
ЯҚИНДА хонқалик тадбиркор Хуш- 

нуд Бекматов "Халқ банки"нинг Хо- 
разм вилоят филиалидан 80 миллион 
сўм микдорда имтиёзли кредит олган 
эди. Тадбиркор бу кредитга «Чевар» 
хусусий корхонаси учун хориждан за- 
монавий технологиялар олиб келди. 
Шундан сўнг корхона фаолияти янада 
жонланиб, ўндан ортиқ янги иш ўрни 
яратилди.

Қувонарлиси, тадбиркор Х.Бекма-

тов яратилган янги иш ўринларига 
ўз маҳалласидаги ёшларни жойлаш- 
тирди. Шунингдек, ишлаб чиқариш- 
нинг ўсиши туфайли корхона олаёт- 
ган даромад ҳам кўпайди. Тадбиркор 
ушбу даромад ҳисобидан маҳалласи- 
даги ёлғиз қария, ногирон, кам таъ- 
минланган оилаларга моддий кўмак 
бериб келяпти.

Абдулла САФОЕВ, 
“МаЬаИа" мухбири.

ОИТС — ажал элчиси
ФАРҒОНА шаҳрининг Нодирабегим 

номидаги маҳалласи ҳудудида жойлаш- 
ган Алоқа касб-ҳунар коллежи қошида 
ахборот-ресурс маркази ишлаб туриб- 
ди. Яқинда бу марказ мутасаддилари 
ҳамда йиғин фаоллари ташаббуси би- 
лан ўқувчи-ёшлар иштирокида "ОИТС 
— ажал элчиси" мавзусида давра суҳ- 
бати ўтказилди.

Тадбирда сўзга чиққанлар аҳоли, ай- 
ниқса, ёшлар ўртасида ОИТСнинг тар-

қалиши жиддий салбий оқибатларга 
олиб келиши хусусида гапиришди. Шу- 
нингдек, ёшларнинг бўш вақтларини 
мазмунли ташкил этиш мақсадида улар- 
ни оммавий спорт машғулотларига, тур- 
ли тўгаракларга жалб этиш лозимлиги 
таъкидданди.

Учрашув сўнггида ёшлар ўртасида 
ОИТСнинг олдини олишга қаратилган 
саҳна чиқишлари намойиш этилди.

М.МАҲМУДОВ
НН/ЖЛНРЬАНбфОЬ.Ч «ЮООлЬУ »1 •

Табиатга меҳр уйғотар
Кўчат экиб, боғ яратиш эзгу амаллар 

сирасига киради. Шу йилнинг илк ба- 
ҳор кунлари Ўзбекистон экологик ҳара- 
кати Қашқадарё вилояти ҳудудий 
бўлинмаси марказий кенгаши аъзолари 
ҳамда «Ёшлар қаноти» фаоллар гуруҳи 
ташаббуси билан Қарши шаҳрида «Эко- 
логик боғ» ташкил этилган эди.

Вилоят марказий ўрмон хўжалиги 
ҳудудидаги 5 гектар ер ободонлаштири- 
либ, 2 мингдан ортиқ турли манзарали 
кўчат ўтқазилганди. Боғда манзарали ва 
мевали дарахтларни иқлимлапггириш, улар- 
нинг янги навларини яратиш, тажриба

утказиш ишларини ҳам амалга ошириш 
кўзда тутилган. Бугунги кунда дарахт ва 
гул кўчатларига ишлов бериш авжида.

— "Экологик боғ" атроф-муҳитнинг 
мусаффолигини таъминлашда ёшлар- 
нинг табиатга меҳр уйғотишида муҳим 
аҳамият касб этади, — дейди вилоят 
экологик ҳаракати раҳбари Тўлқин Ра- 
ҳимов. — Келгусида боғни янада кен- 
гайтиришни режалаштирганмиз. Энг 
муҳими, ёшлар бу ерда иқлимга мос нав- 
лар яратиш устида иш олиб боришади.

Санобар БОЙМУРОДОВА, 
"МаЬаиа" мухбири.

ИШ БИЛГАНГА БАЛЛИ!

Боғларида файз-
Б озор оралаб юрганимизда савдо 

расталарида кўзни қамапггирув- 
чи меваларни кўриб, деҳқонга 
балли, дегимиз келади. Орамиз- 
да шундай инсонлар борки, улар 

тупроқни кўзига тўтиё қилиб, қақраган 
ерда гиёҳ ундириб, боғу бўстон ярати- 
шади. Ҳар бир ниҳолни боласидек авай- 
лаб, парвариш кдлиш, ҳосилга киргунча 
заҳмат чекиб, меҳр бериш ҳамманинг ҳам 
қўлидан келадиган иш эмас. Фақат асл 
деҳқонгина бунинг уддасидан чиқади.

Тошкент вилоятининг Янгийўл ту- 
манидаги Халқобод қишлоғида ана шун- 
дай меҳнаткаш, ер билан тиллаша ола- 
диган инсонлар кўплиги боис, маҳалла- 
лар обод бўлмоқда.

— Қишлоғимиз «Боғбон», «Ватан», 
«Халқа», Навоий, Бобур ва Акмал Икро- 
мов номидаги маҳаллалардан таркиб топ- 
ган, — дейди қишлоқ фуқаролар йиғини 
раиси Бахтиёр Султонов. — Айни пайт- 
да бу ерда 18 минг нафар аҳоли истиқо- 
мат кдлади. Маҳалладошларнинг меҳнат- 
севарлиги, тадбиркорлигидан қувонаман. 
Ҳар бир хонадон ўз томорқасида сабза- 
вот ва полиз экинларини етиштириб, оила 
эҳтиёжини таъминлашдан ташқари, 
қўшимча даромадга ҳам эга бўлмокда. 
Қишлоғимиз замини мева, сабзавот ва 
боғдорчиликка қулайлиги боис, аҳоли- 
нинг аксарияти шу соҳа билан шуғулла- 
нади. Биргина Акмал Икромов номидаги 
маҳаллада етмишга яқин фермер хўжа- 
лиги бор.

Қишлоқ оқсоқолининг сўзларидан 
сўнг бизда намунали фермер хўжалик-

лари фаолияти билан танишиш истаги 
пайдо бўлди. Оқсоқол ҳамроҳлигида 
«Фаёз — барака боғи»га йўл олдик.

— Боғимиз аввал «Халқобод биллур 
меваси» деб аталарди, — дейди хўжалик 
раҳбари Дилрабо Файзиева. — 2009 йил- 
дан бошлаб, баракали бўлсин деган ни- 
ятда «Фаёз — барака боғи» деб қайта 
номладик. Боғимиз ҳудуди 10 гектардан 
иборат бўлиб, олма, олхўри, шафтоли 
каби мевали дарахтларга бой. Шафтоли 
дарахтини парвариш қилиш осону, ле- 
кин кўпроқ «эркаласангиз», шохалаб ке- 
тади. Шунинг учун вақт-вақти билан 
новдаларини кесиб, бутаб турамиз. Ол- 
хўри эса инжиқроқ, унга кўпроқ меҳр 
бериб, мевага киргунча анча заҳмат че- 
киш керак. Боғимизда етиштирилаётган 
олмалар юртимиз бозорларини тўлдириб- 
гина қолмай, хорижга ҳам жўнатилмоқ- 
да. Боғдаги бирор-бир дарахтнинг қаров- 
сиз қолишига йўл қўймаймиз. Ҳар бир 
дарахтни уйғониш арафасида, гуллаган- 
да, мевага киргунча 3 маротаба дорилаб, 
зараркунанда ҳашоратлар пайдо бўлиши- 
нинг олдини оламиз. Куз фаслида ма- 
ҳаллий ўғитлар билан озиқлантирамиз. 
Шунга яраша пишиқчилик вақтида 6-7 
тоннагача мева етиштириб, шартнома ре- 
жасидан ортганини маҳалла-кўйга, қўни- 
қўшниларга улашамиз.

Халқимиз азалдан ерни қадрлаб, унга 
ризқ-рўз, насиба манбаи сифатида қарай- 
ди. «Ерни боқсанг, ер сени боқади», де- 
ган ҳикматли сўз бежизга айтилмаган. 
Дилрабо Файзиева бошчилигидаги хўжа- 
лик аъзолари ҳам ерга меҳр бериб, унинг

беҳисоб ҳадяларидан баҳраманд бўлаёт- 
ган инсонлардан.

— Боғу роғлар маҳалламизга кўрк ба- 
ғишлабгина қолмай, халқимизни мазали 
ва арзон мевалар билан таъминлаяпти, — 
дейди шу маҳаллада яшовчи Тўра Ашу- 
ров. — Маҳалла оқсоқоли Жўра Эшонқ- 
улов ва Дилрабо опанинг ташаббуслари 
билан ҳар йили кам таъминланган оила- 
ларга, шаҳардаги меҳрибонлик уйларига 
саховат ёрдамлари кўрсатиляпти. Боғда 
ишлаётган 3-4 оила аъзолари ҳам шу меҳ- 
натнинг орқасидан фарзандларини вояга 
етказиб, тўйлар қилиб, фаровонликда умр 
кечиришяпти.

Яқинда Фарғона вилоятининг Қува

Ш Ш В
туманидан икки минг туп олхўри, бир 
ярим минг туп шафтоли кўчати келти- 
риб, ерга қадаган Дилрабо опанинг янги 
боғдан умиди катга. У меҳнати эвазига 
келадиган даромадга мевани қайта иш- 
лаш цехи очиш ниятида.

Инсонни меҳнат улуғлайди. Гўшаси- 
ни боғу бўстонга айлантириб, эл фаро- 
вонлигини таъминлаётган фидойи ин- 
сонлар Халқободда кўплаб топилади. Зеро, 
уларнинг меҳнати билан юртимиз бозор- 
ларида сифатли ва арзон мевалар, дас- 
турхонимизда ноз-неъматлар бисёр.

Тўзал НОРЧАЕВА, 
«МаЬа11а» мухбири.



ҚИШЛОКДАГИ ШЙНАМ УЙ

Шароитимиз шаҳарникидан 
қолишмайди — ДЕЙИШМОКДА Фарғона туманидаги “Миндонобод” 

маҳалласи аҳолиси

Президентимизнинг 2009 йил 3 ав- 
густдаги “Қишлоқ жойларда уй-жой 
қурилиши кўламини кенгайтиришга оид 
қўшимча чора-тадбирлар тўғрисида"ги 
қарори республикамизнинг чекка ҳудуд- 
ларида ҳам замонавий типдаги, барча 
қулайликларга эга тураржойлар барпо эти- 
лишида муҳим омил бўлди. Қарорга му- 
вофиқ, Фарғона туманининг "Миндоно- 
бод" маҳалласи фуқаролар йиғини ҳуду- 
дида ҳам намунавий лойиҳалар асосида 
20 та уйдан иборат тураржой массиви 
қурилиши бошлаб юборилган эди. Айни

кунларда мазкур қурилиш ниҳоясига ет- 
казилиб, сўнгги пардозлаш ишлари ба- 
жарилмокда.

“Фарғона — Водил" катга йўли усти- 
да барпо эта\аётган мазкур массивнинг 
илк тамал тоши ўтган йилнинг охирида 
"Қувасойқурилиштаъмир" МЧЖ бунёд- 
корлари томонидан қўйилганди. Қуво- 
нарлиси, ҳудудда қисқа фурсат ичида 
кўрган кишини завқлантирадиган, бугун- 
га дориломон кунларга шукрона айтиш- 
га ундайдиган гўзал маскан қад ростла- 
ди. Замон талабларига тўла мос келади-

ган янги уй-жоилардаги шароитлар ша- 
ҳардагидан асло қолишмайди. Бу ерда 
асосан 4 хонадан иборат 2 қаватли уйлар 
бунёд этилган бўлиб, ошхона, ювиниш 
хоналари мавжуд. Шунингдек, "Акфа" 
эшик-ромлари ўрнатилиб, томларига че- 
репица қопланган. Тураржойларни тоза 
ичимлик суви, табиий газ ва электр энер- 
гияси билан таъминлаш ишлари вилоят- 
даги бир қатор қурилиш-монтаж ташки- 
лотлари ҳамкорлигида якунига етказил- 
ди. Ҳозир ободонлаштириш, асфальт 
ётқизиш ишлари олиб борилмокда.

— Уч нафар ўғил, бир қиз ва 5 на- 
фар набирам бор, — дейди янги уйлар- 
дан бирининг соҳиби Алишер ака Мир- 
заев. — Илгари бундай шароитни фақат 
орзу қилардик. Юртбошимизга минг раҳ- 
мат, қисқа фурсат ичида иссиқ-совуқ сув, 
шинамгина ошхона ва бошқа кўплаб 
қулайликлари бор уй-жойга эга бўлдик. 
Янги уйга кўч-кўронимизни олиб ки- 
ришни ҳам бошлаб юборганмиз. Насиб 
этса, яқин кунлар ичида ҳам уй тўйини, 
ҳам иккинчи ўғилнинг никоҳ тўйини 
янги уйда ўтказамиз.

Аҳамиятлиси, хонадонларни мебель 
жиҳозлари билан таъминлаш мақсадида 
уй эгаларининг хоҳиш-истакларидан ке- 
либ чиқиб, "Файзли Бағдод" МЧЖ ме- 
белсозлари буюртмаларни бажариб

беришяпти. Бундан ташқари, янги уй со- 
ҳибларига вилоятдаги тижорат банклари 
томонидан истеъмол кредитлари ажра- 
тиш масаласи ҳам ҳал қилиняпти.

— Янги уйлардан бирига эга бўлдим,
— дейди Фарғона нефтни қайта ишлаш 
заводи ходими Тўлқиной Бобораҳимова.
— Уй қийматининг 25 фоизини қурилиш 
бошланишидан аввал бўнак сифатида тўла- 
дим, қолган қисми банк томонидан кре- 
дит қилиб берилди. "Файзли Бағдод" 
МЧЖ мебелсозлари томонидан тайёрлан- 
ган маҳсулотлар дидимга мос келиб ту- 
рибди. Нархи ҳам бозордагига нисбатан 
арзонроқ, сифатлироқ, муҳими, транспорт 
воситалари ўзларининг ҳисобидан экан. 
Буюртмани бердик, бугун-эрта мебелсоз- 
лар уйни жиҳозлаб беришади.

Айни кунларда ҳудудда яна 30 та янги 
уй-жой қуриш ишлари бошлаб юборил- 
ган. Бу уйлар истиқлол байрами арафа- 
сида фойдаланишга топширилиши режа- 
лаштирилган. Шу билан бирга, савдо 
мажмуаси, бозорча, болалар майдончаси, 
қишлоқ врачлик пункти, мактабгача таъ- 
лим муассасаси ҳам барпо этилади. Бир 
сўз билан айтганда, бугун "Миндонобод" 
маҳалласи янада гўзал қиёфа касб этиш 
арафасида.

Азамат МАҲМУДОВ, 
“МаЬаНа" мухбири.

ПАРРАНДАЧИЛИК

Тадбиркорлар сони ортмокда
ПМКОНИЯТААРДАН оқилона фойда- 

ланган инсон ҳаётда кўп ютуқларни қўлга 
киритишига ишонган Бухоро туманининг 
Шайхонча қишлоғида истиқомат қилаёт- 
ган Ботир Қўзибоев паррандачиликни 
йўлга қўйишга қарор қилди. АЬвало, бир 
неча юз товуқ сотиб олиб, "Галаосиё пар- 
ранда" фермер хўжалигини ташкил этди. 
Қўшни вилоятларда паррандачилик би- 
лан шуғулланаётган фуқароларнинг иш 
тажрибасини ўрганди. Шундан сўнг фа- 
олияти ривожланиб кетди. Бугун "Гала- 
осиё парранда" тумандаги иқтисодий ба- 
қувват фермер хўжаликларидан бири 
ҳисобланади. Айни пайтда хўжаликда 
мингтача товуқ, 200 дан зиёд бедана пар- 
варишланади.

— Эндигина фаолият бошлаган пай- 
тимизда "Универсал—55" инкубаторини 
харид қилиб, техник усулда наслли 
жўжа.\арни етиштиришни йўлга қўйган 
эдик, — дейди Б.Қўзибоев. — Ҳозир фа- 
олиятимизнинг асосини шу йўналиш таш- 
кил этмокда. Яъни биз бозорга инкуба- 
цияда етипггирилган наслли жўжаларни 
етказиб беряпмиз. Чунки наслли жўжа- 
лардан етиштирилган хўрозлар хонаки- 
ларига нисбатан жуссалироқ бўлади. На- 
с\.\и товукдар эса 80 кунда вояга етиб, 
яхши парвариш қилинса, кунига иккита- 
дан тухум беради.

Етти нафар киши меҳнат қилаётган

хўжаликда жории иилнинг утган уч оии- 
да 5000 тага яқин наслли жўжа, 10000 
донадан зиёд бедана тухуми етиштири- 
либ, харидорларга етказиб берилди. 
Ҳозир тадбиркор шартнома асосида на- 
фақат вилоят, балки қўшйй- набйййлик 
ва самарқандлик паррандабоқарларга «Ао- 
ман Браун», "Радонит" зотли наслли ҳамда 
хонаки товуқ жўжаларини етказиб бер- 
мокда.

Тадбиркор айни пайтда парранда пар- 
варишлаш имконига эга, санитария талаб- 
ларига жавоб берадиган янга товуқхона 
биносини барпо этиш орқали янада кўпроқ 
парранда етиштириш ниятида. Шу мақ- 
садда Андижондан 500 дона "Пекин" зотли 
ўрдак тухуми келтирилиб, хўжалик ин- 
кубациясида очирилди. Тадбиркорнинг 
айтишича, олтмиш кундан сўнг улар воя- 
га етиб, тухум беради.

— Ботиржон аҳолига фойдаси тега- 
ётган тадбиркорлардан, — дейди Шай- 
хонча қишлоқ фуқаролар йиғини раиси 
Иброҳим Холиқулов. — Айнан унинг 
ҳаракати туфайли ҳудуд аҳолиси учун 
паррандачилик яхшигина даромад ман- 
баига айланди. Фуқаролар йиғинидаги 
деярли ҳар бир хонадонда фермер хўжа- 
лигида парваришланган товуқлар бор, 
улардан олинган тухум ва гўшт маҳсу- 
лотлари хонадонлар эҳтиёжидан ортиб, 
бозорга ҳам чиқариляпти.

“ Е З  -  2 0 1 0 ”

Оромгоҳлар 
мавсумга шай

ОТХОНДАРҒ вилояти оромгоҳларида 
Ю мингдан зиёд ўғил-қиз ёзги таътилда 
мароқли дам олади

Баркамол авлод йилида ўқувчи-ёпь\ар- 
нинг ёзги дам олиш мавсумини кўнгилда- 
гидек ўтказиши учун ҳар тарафлама тай- 
ёргарлик кўрилаётир. Шу мақсадда шаҳар 
ташқарисидага ўнта ва таълим муассасала- 
ри қошидага 91 оромгохда кенг кўламли 
тайёргарлик ишлари амалга оширилмокда. 
Вилоят маданият ва спорт ишлари, халқ 
таълими, ўрга махсус, касб-ҳунар таъиши 
бошқармалари, Болалар спортини ривож- 
лантириш жамғармаси вилоят филиали, 
«Камолот» ёшлар ижтимоий ҳаракатиншп1 
вилоят бўлими кенгаши ва бошқа жамоат 
ташкилотлари ҳамкорлигида оромгоҳларда 
тур\и маданий-маърифий тадбирлар, қизи- 
қарли интеллегауал беллашувлар, спорт му- 
собақалари ўтказиш, учрашувлар ташки.\ 
этшп мўлжалланмокда.

Айни кунларад ҳомийлар ва спалиқ таш- 
ки,чллари кўмапда оромшхлар споргг анжом- 
лари, бадшй адбиялар, компиогер ва бошкэ 
техника жиҳозлари билан таъминланаётир. 
Ижгамоий ҳимсяга мухзож оилалар фарзанд- 
лари хдмдо Мехрюонлик уйи тар&иланувчи- 
лар1ши ҳомийлик асосцлд соғ.\омлаштириш 
чора-тца|5ир\ари амалш оширилмокда.

ЎзА

Айтиш жоизки, бугун вилоятда пар- 
рандачиликка муҳим даромад манбаи си- 
фатида алоҳида эътибор қаратилмокда. 
Бунинг натижасида кейинги уч йил мо- 
байнида вилоятда паррандачилик билан 
шуғулланадиган тадбиркорлик субъект- 
лари сони 50 тага етди. Ҳозир бу соҳада 
«Бухоропарранда» ОДЖ дан ташқари, ет- 
тита масъулияти^чекланган жамият, 42 
•га фермер хўжалиги фаолият юритмоқ- 
да. Ўтган йилнинг шу даврида мазкур

АҲОЛИ БАНДЛИГИ

корхоналар томонидан 15 миллион 962 
минг дона тухум ва 68,2 тонна гўшт иш- 
лаб чиқарилган бўлса, жорий йилда бу 
кўрсаткич 16 миллион донадан зиёд ту- 
хум ҳамда 81,2 тонна гўштни ташкил эт- 
моқда. Бу эса аҳоли фаровонлигининг 
ошиши ва бозорларимизда парранда маҳ- 
сулотларининг нархи арзонлашувини таъ- 
минлашда муҳим омил ҳисобланади.

Акбар РУСТАМОВ,
"МаЬаИа" мухбири.

Ишончяи ҳамкорга айланган
ЎЗБЕКИСГОНДА маҳалла ўзши ўзи бо- 

шқарувчи ижтимоий институтнинг ноёб 
шакли сифатида қадимдан мавжуд бўлган. 
Шу боис, маҳалла руҳи халқимизнинг тур- 
муш тарзи билан уйғунлашиб кетган. Ис- 
тиқло.\га эршианимиздан сўнг маҳалланинг 
мамлакатимиз ижтимоий ҳаётидага роли 
яна ҳам ошди. Маҳалла қонунлар ва бошқа 
норматив-ҳуқуқий ҳужжатларининг, шу- 
нингдек, ўз қарорларигашг ижро этилиши 
устидан жамоатчилик назоратшш ўрнатув- 
чи, ижтимоий ҳимояш амалга оширувчи, 
тўйлар ва бошқа маросимларни ўтказиш 
бўйича тавсиялар берувчи, уни назорат 
қилувчи, атроф-муҳитни муҳофаза этиш 
ҳамда ободонлаштириш юзасидан ўз вако- 
лат доирасида иш олиб борувчи ўзшш ўзи 
бошқариш органига айланди.

Жамиятда маҳалланинг мавқеи ортиб 
боргаш сари, унинг обрўсши янада кўта- 
рши, моддий техника базасини мустаҳкам- 
лаш ҳам муҳим маса.\ага айланмокда. Биз- 
ншг акциядорлик жамиятимиз вилоятда- 
ги маҳаллалар билан мустаҳкам алоқа ўрнат- 
ган. Кўплаб корхоналаримиз бевосита ма- 
ҳаллалар ҳудудида жойлашгаш боис, ўзиш 
ўзи бошқариш органлари ҳақиқий ҳамко- 
римизга айланган. Биз маҳаллаларга имко- 
ниятимиз даражасида мунтазам ёрдам бе-

риб турамиз. Кейинги йилларда вилоят- 
нинг Хатирчи ва Кармана туманларидага 
етгита маҳаллага компьютер совға қилдик.

Корхонамизда маҳаллийлаштириш дас- 
тури асосида кейинги йилларда «Винклер» 
нон пиширшп дасггоҳиш техник қайга жи- 
ҳозлаш бўйича 200 миллион сўмлик каш- 
тал маблағ ўзлаштирилиб, 12 та янга иш 
ўринлари ташкил қилинди. Бундан ташқа- 
ри, Умид қўрюш!да Германия дастгоҳлари 
билан жиҳозланган қолипли нон ишлаб чи- 
қарувчи «\УаМе1» новвойхонаси ишга ту- 
ширилиб, 10 кйши иш билан таъминланди. 
Биз бу бўш иш/ўринларига маҳаллалар оқсо- 
қоллари би\ан маслаҳатлашиб ишчи оляп- 
миз. Чунки маҳалла раислари, оқсоқоллар, 
кайво1Шлар кимшшг қандай ишга қобили- 
яти бор, ким ишга виждонан ёндашишшш 
яхши билади. Бундан ташқари, маҳалла му- 
тасаддилари билан маслаҳатлашиб, биринчи 
навбатда, кўп болали, ёрдамга муҳгож ки- 
шиларш ишш жойлаштиряпмиз.

Корхонамиз, айниқса, Навоий шаҳрида- 
ги «Баҳор» маҳалласи фуқаролар йииши би- 
лан мустаҳкам алоқа ўрнатган. Маҳалла аҳоли- 
си билан корхонамиз ишчилари тез-тез уч- 
рашиб туради. Бизнинг тарғиботчиларимиз 
маҳалла фаоллари билан бирга аҳоли ўрга- 
сида мамлакатимиз сиёсий ҳаётида содир

бўлаётган улкан ўзгаришлар, қабул қилша- 
ётган қонунларнинг мазмун-моҳияти ҳақида 
тушунтириш ишлари олиб бормокда.

Шуншгдек, маҳалладаги кам таъмин- 
ланган, ёрдамга муҳгож оилалар, ногирон- 
ларга меҳр-мурувват кўрсатиш ҳам жамия- 
тимиз эътиборидан четда қолаётгани йўқ. 
Маҳалладага кам таъминланган ойлаларнинг 
180 нафар ўғил-қизига, 50 нафар нога- 
ронга хайр-саховат кўрсатиб келяпмиз.

Бундан ташқари, фуқароларнинг 
ҳуқуқий саводхонлига ва билимгош оши- 
риш юзасидан ҳуқуқ-тартибот идоралари 
билан ҳамкорликда ташкил этаётган тад- 
бирларимиз ҳам яхши самара бермокда. Уч- 
рашувларда маҳалла фаолларининг билдир- 
ган таклиф ва мулоҳазалари келгуси ре- 
жаларимизни тузишга ёрдам беряпти.

Биз корхонамиз ва маҳаллалар ўртаси- 
даги бундай хайрли ҳамкорликни келгу- 
сида яна ҳам кенгайтириш, кекса ва ёлғиз 
кишиларга, ёрдамга муҳтож оилаларга кўмак 
беришни давом этгиришни режалапггириб 
олдик. Зеро, кексаларга, ўзгалар кўмагига 
муҳгожларга ёрдам бершп энг хайрли эзгу 
амаллардандир.

Абдували ПЎЛАТОВ, 
«Навоийдонмаҳсулотлари» акциядорлик 

жамияти бошқаруви раиси.

моҳият

Тариқат:
тарих ва замон 
нигоҳида

"Тасаввуф — ҳар бир яхши ахлоқ ила хулқ- 
ланиш ва ҳар бир ёмон хулқдан чекланишдир".

(Имом Абу Исҳоқ Шотибий)

Кўҳна Турон замини азал-азалдан 
кўплаб дунёвий ва диний илмларга 
асос солган ва шу илмлар ривожига 
улкан ҳисса қўшган буюк алломаларга 
бешик бўлиб келган. Айниқса, алло- 
маларимизнинг Қуръон тафсири, 
ҳадисшунослик, фиқҳ, диний таъли- 
мотлар борасидаги асарлари ислом ола- 
мида юксак қадрланади. Ана шу илм- 
лар сирасига кирган тасаввуф тариқа- 
тининг Баҳоуддин Нақшбанд, Наж- 
миддин Кубро сингари намоёндалари 
ҳам юртимиздан етишиб чиқди. Улар 
ўз таълимотлари орқали инсонларни 
комиллик сари ундаб, Аллоҳни севиб, 
унинг ризосига ноил этувчи амаллар- 
ни бажаришга тарғиб этдилар. Асл та- 
саввуф таълимоти ислом шариати 
аҳкомларини тўла эътироф этган ҳолда, 
кишиларнинг ахлоқий фазилатларини 
такомиллаштириш йўл-йўриқларидан 
бири экани ушбу алломалар асарлари- 
да яққол акс этган.

"Тасаввуф" арабча сўз бўлиб, унинг 
келиб чиқишини тадқиқотчилар турли 
маъноларга боғлаганлар. Биринчи: та- 
риқатда асосий эътибор қалбни/пок- 
лашга қаратилгани сабабли бу/ атама 
сафо — яъни поклик сўзидан келиб 
чиққан дейишган. Иккинчи: тасаввуф 
вакилларининг кўпчилиги дағал жун- 
дан тўқилган кийим кийиб юришгани 
учун уларни суфийлар, яъни жунга 
ўралиб юрувчилар деб аташган. Учин- 
чи: тариқатга кирганлар ўзларини ту- 
тишда кўпроқ Муҳаммад алайҳиссалом- 
нинг масжидлари олдидагтг суф’ф:ада 
яшаб, асосий вақтини Қуръон оятла- 
рининг тафсири, ҳадислар ва бошқа 
илмларни ўрганишга сарфлаган ва ас- 
ҳобу суффа — суффа эгалари деб атал- 
ган саҳобаларга тақлид қилганлари са- 
бабли суффийлар, яъни суффа аҳлла- 
рига ўхшайдиганлар деб аталган. Баъ- 
зилар суфийлик лотин тилидаги 
8орЬ1уа — "ҳикмат" сўзидан олинган 
бўлиб, суфийларни ҳикмат эгалари деб 
аташганига ҳам боғлаб келишади. Мо- 
ҳиятида эса инсоний камолот йўли, 
унда покиза руҳ ва гўзал ахлоқ таран- 
нум этилади. Эзгулик, мардлик, қано- 
ат, фасоҳат каби барча гўзал ахлоқий 
қоидалар унинг дастуридир. Бу илм 
амалиётда тариқат деб аталади. "Йўл" 
деган маънони англатувчи тариқатнинг 
асосий мақсади — қалбни турли ил- 
латлардан поклаш, Аллоҳга яқин бўлиб 
ва унинг ризосига эришишдан иборат. 
Инсоният тафаккури бир-биридан фарқ 
қилади. Ҳаттоки бир динда бўлганлар 
ўртасида ҳам гарчи интилган моҳият- 
лари бир бўлса-да, турли қарашлар ва 
талқинлар пайдо бўлган. Шундан маз- 
ҳабларга бўлиниш, мазҳаблар орасида 
ҳам турли йўналишлар, оқимларга аж- 
ралиш рўй берган. Тариқатнинг йўрн- 
ғини тутганлар ҳам бундан мустасно 
эмас.

Ўз даврида Хожа Баҳоуддин Нақш- 
банд ҳазратлари мутаассиблик, 
жаҳолатпарастлик, маърифатсизликка 
қаттиқ қарши турганлар ва бу иллат- 
ларни кескин қоралаганлар.

Ул зоти шарифнинг нуқтаи назар- 
ларига кўра, Аллоҳ таолонинг марҳа- 
матига, турли ёт ғоялар таъсирига ту- 
шиб адашиш эмас, балки фарз, вожиб 
ва суннат амалларига содиқлик туфай- 
ли эришилади.

Бу тариқат зоҳирпарастликни қатъ- 
ий қоралайди. Зеро, Тангри наздида 
ҳам энг мақбули — қалб ибодати. Ибо- 
датда бошқалар кўзи учуя""каромати"- 
ни кўрсатишга ошиқадиган зоҳирпа- 
раст суфийлар — икки дунёда ҳам шар- 
мисор. Зоҳирда бегона кўринса-да, бо- 
тинни огоҳлик нури билан. ёритган зот- 
ларга эса бутун дунё ҳавас қилади. Ҳаз- 
рат Нақшбанд кароматни зоҳир этишга 
одатланиш манманликка маҳкум қили- 
шини, бу эса кибру ҳаво ботқоғига бо- 
тиш ва Яратганнинг марҳаматидан бе- 
баҳра қолиш билан баробар эканини 
уқтирадилар.

Сўнгги асрларда тасаввуф илмининг 
соф моҳиятига путур ета бошлади. Хал- 
қимиз бошидан кечирган н е-н е  
бўҳронлар юртимизда ҳам тасаввуфнинг 
асл мазмун-моҳиятига салбий таъсир

этди. Диннинг бошқа соҳаларига қара- 
ганда бу илм аслийликдан анча йи- 
роқлашиб қолди. Шубҳасиз, мустақил- 
ликка эришиб, диний ишларга эркин- 
лик юзага келгач, тасаввуф ҳам ўзини 
намоён эта бошлади. Аммо бу борада 
бунгача бўлган уринишларнинг тўғри 
ҳолда бўлмагани кўпчиликни чалғи- 
тишга улгурган эди. Энг ачинарлиси, 
шаръий илмлардан хабардор кишила- 
римиз ичида ҳам тасаввуфни яхши ту- 
шунадиганлари кам эди. Баъзи бирла- 
ри эса бошқаларга "ўрнак бўлиб", ас- 
лида шариат илмини билмайдиган сохта 
“шайх"ларга мурид бўлиб олдилар. Ҳа, 
афсуски, тасаввуфни тўғри англаб, 
унинг мақсадларига садоқат билан 
ҳаракат қиладиганлар билан бирга ун- 
дан ўз манфаатлари йўлида фойдала- 
ниш учун уни нотўғри' талқин қилув- 
чилар ҳам бугунги замондошларимиз 
орасида ҳам йўқ эмас.

Суфийлик бу — баъзи илмдан 
йироқ тарғиботчилар айтганидек, оила- 
ни, атрофни унутиб, таркидунё қилиш 
эмас, балки яхши хулқ касб этиб, эз- 
гулик дастурида умр ўтамоқ дегани- 
дир.

Расулуллоҳ (соллаллоҳу алайҳи ва 
саллам)дан ривоят қилинган ҳадиси 
шарифда шундай дейилади:

"Исломда таркидунёчилик (роҳиб- 
лик) йўқ".

Баъзан бу дунёдан воз кечиб, уз- 
латни ихтиёр этиб, дунёнинг асосий 
ишларини унутиб қўяётганлар ҳақида 

~эшитйб' қолмйқдайгаз.''-Ш м : ўрганиш, 
ўзгаларга ўргатиш, фарзанд тарбиялаш, 
чиройли оила барпо этиб, доимо ях- 
шилик йўлида юриш, яхши фикр юри- 
тиш, рост сўзлаш, гўзал амаллар қилиш 
билан инсонийлик мартабасини оши- 
риш мумкин. Одамлар корига одамий- 
лик сифати билан яраб, атрофга, ат- 
рофдагиларга холис назар билан қараб 
кўнгил мулкини бойитиш мумкин. 
Ота-она ризолигига эришиш, яқинлар- 
нинг кўнглига малҳам бўлиб, одамларга 
зиё тортиш аслида бандаликнинг ме- 
зонидир. Бу ҳикматни англаш — Илм- 
нинг самарасидир.

Сўфи Аллоҳёрнинг: "Ш ариатсиз 
киши учса ҳавога, Кўнгил берма 
анингдек худнамога" мисралари эса 
бугун ўзини "пир" деб эълон қилган, 
Пайғамбаримиз (с.а.в.) суннатларига 
юзаки муносабатда бўладиган, одам- 
лар кўнглига қутқу солиш, мурид ов- 
лаш, давлату савлат илинжида тўрт то- 
мон изғишни одат қилган кимсалар 
ҳақида айтилгандек гўё.

Тасаввуфнинг буюк дарғалари, илму 
маърифат уммонига ғарқ бўлсалар-да, 
кўплаб муридлар етиштирсалар-да меҳ- 
нат қилиш, оила боқиш учун ўз касб- 
лари бўлган. Тарихда меҳнатда зийнат 
топиб, илмда ҳикмат топган дарғалар 
кўп бўлган. Улар авлодларга ибрат мак- 
табини шу йўл билан ўтаганлар. Не- 
гаки, комил бўлиш учун ҳаромдан 
ҳазар ва таъмадан безор бўлмоқ керак.

Бугун ўзларини тариқатнинг пири 
деб мурид тўплаганларга ҳам ёки пир- 
га қўл бериб муршидининг эшигида 
умрини ўтказаётган гумроҳларни ҳам 
бу ибрат мактабининг таҳсилига чор- 
лаган бўлар эдик.

Биз учун муҳими тан саломатлиги 
ва руҳнинг тарбия топиши экан, унга 
тўғри ёндошмоқ лозим бўлади. Тасав- 
вуфга оид барча нарсаларни биз эшит- 
ган ва кўрганимиз тарзида эмас, балки 
аждоддар каби илмий равишда ва асл 
моҳиятини ўрганиб йўлга қўйиш ло- 
зим. Ана шундагина руҳимиз тарбия, 
танимиз саломатлик топади. Тўғри анг- 
ламоқ, тўғри таҳлил қилмоқ, тўғри 
йўлни танлаш имконини беради.

Тасаввуф ва тариқатнинг бугунги 
замондошимиз, айниқса, ёшларимиз 
томонидан тўғри англаниши аслида бу 
эгизак сўзнинг мақсадини янада ой- 
динлаштиради. Бу, шубҳасиз, ислом 
ақидаларининг, шунингдек, Нақшбан- 
дия тариқатининг инсон маънавияти- 
ни юксалтиришдек асл йўналишининг 
ҳаётдаги инъикоси бўлади.

Султонмурод ОЛИМ, 
адабиётшунос.



Қ А Р О Р  В А  И Ж Р О

Ватан шаънин 
улуғлар мудом

[1]
Бироқ қарорда айтиб ўтилганидек, 

мамлакатимизда бунёд этилган спорт ин- 
шоотларидан ҳали етарлича фойдаланил- 
маяпти. Хўш, бунинг асосий сабаблари 
нимада?

Бир пайтлар, бундан 10-15 йиллар 
муқаддам вилоятлардаги айрим спорт 
мутасаддилари спорт иншоотлари етиш- 
маслиги туфайли кўпгина спорт турла- 
ри бўйича ҳудудий мусобақаларни 
ўтказишга имкон йўкдигидан нолиб га- 
пиришарди. Бугун бу борада катта иш- 
лар қилинди.

Кейинги йилларда ёшларни омма- 
вий спорт машғулотларига жалб этиш, 
ҳудудий ва ички мусобақалар ташкил 
қилиш ишлари тубдан ўзгарди. Маса- 
лан, спортнинг биргина бадиий гимнас- 
тика турини оладиган бўлсак, авваллари 
юртимизда минг нафар атрофидаги қиз- 
лар шуғулланган бу спорт тури энди- 
ликда 10 мингдан зиёд ёш қизларни қам- 
раб олди. Бунинг бош сабаби, аввало, 
бадиий гимнастика жароҳатлардан ҳоли 
спорт тури бўлиб, у билан шуғулланган 
қизлар ҳар томонлама соғлом ва қомати 
тик бўлиб вояга етади.

— Мамлакатимизда Болалар спорти- 
ни ривожлантириш тизими жорий этил- 
гач, қисқа фурсатда юртимизда қатор 
спорт мажмуалари бунёд этилиб, минг- 
лаб ёшлар оммавий спортга жалб қилин- 
ди, — дейди гимнастика бўйича респуб- 
лика олий спорт маҳорати мактаби ди- 
ректори ўринбосари Азиз Умаралиев. — 
Айни пайтда бирон-бир ҳафта йўқки, 
республикамизнинг у ёки бу ҳудудида 
гимнастика бўйича мусобақа ўтказилма- 
са. Бир пайтлари Ўзбекистон гимнасти- 
качилари йил мобайнида 5-6 марта хал- 
қаро мусобақаларда қатнашган бўлса, ҳозир 
спортчиларимиз 20-30 тадан зиёд нуфуз- 
ли турнирларда, чемпионатларда Ватани- 
миз шарафини1 ҳимоя -қилишмокда.

МутЯхасйдайиғгг^^тирЬфи ‘ўринли,1 
Бу биргина гимнастикадаги натижа. 
Ушбу ютуқни бошқа спорт турлари ми- 
солида таҳлил этадиган бўлсак, бундан- 
да ёрқинроқ далилларга гувоҳ бўлиш 
мумкин. Бокс, эркин ва юнон-рум ку-

рашлари, дзюдо, шахмат, оғир атлетика 
каби спорт турларида ҳам ёшлар йил ўн- 
икки ой мусобақаларда иштирок этиш, 
ўқув-машғулот йиғинларида қатнашиш 
билан банд бўлишади.

Аммо ҳали ҳам баъзи бир оммавий- 
лаштириш лозим бўлган спорт турлари 
бўйича вилоят ёки шаҳар чемпионатла- 
ри ўтказилмасдан, тўғридан-тўғри мам- 
лакат миқёсидаги чемпионатларга қат- 
нашилади.

Айрим спорт турларида ойлаб, баъзан 
ярим йиллаб ҳам вилоят чемпионатлари, 
биринчиликлар ўтказилмайдики, шуғул- 
ланувчи ёшлар ҳам шунга яраша. Албатта, 
бундай ҳолатнинг юзага келишига, авва- 
ло, жойлардаги спорт федерацияларида иш 
яхши йўлга қўйилмагани сабаб бўлмокда, 
дейиш мумкин. Бундан ташқари, ўқувчи- 
ёшларни спорт билан мунтазам шуғулла- 
нишга жалб этишга айрим масканларда 
эътиборсиз қаралмокдаки, натижада на- 
фақат вилоят чемпионатлари, балки ша- 
ҳар ёки туман мусобақаларини ўтказиш- 
нинг аҳволи қониқарсиз.

«Болалар спорти объектларидан фой- 
даланиш самарадорлигини ошириш бо- 
расидаги қўшимча чора-тадбирлар тўғри- 
сида»ги қарорнинг қабул қилиниши бу 
каби муаммоларга барҳам бериши шуб- 
ҳасиз. Зеро, бугун юртимизнинг хоҳ- 
лаган ҳудудидаги спорт мажмуасида жа- 
ҳон ёки Осиё чемпионатини ёки гран- 
при турнирларини ўтказишга шароит мав- 
жуд. Замонавий спорт масканлари бун- 
ёд этилди. Бу иншоотларга ёшларни кенг 
жалб этиш эса жойлардаги маҳалла фа- 
олларининг, спорт мутасаддиларининг, 
таълим тизимидаги тапбиячиларнинг 
саъй-ҳаракатига боғлиқ, албатта.

Президентимиз У^бёкистон Болалар 
спортини ривожлантириш жамғармаси 
ҳомийлик кенгашининг 2010 йил 10 март- 
даги йиғилишида таъкидлаганларидек, 
спорт Ўзбекистоннинг халқаро майдонда- 
ги обрўйини янада ошириш, нуфузини 
юксалтириш учун имконият1 яратади. Зо- 
тан, имкониятдан фойдаланмоқ, тезкор за- 
мон билан ҳамнафас бўлмоқ бугунги кун- 
нинг муҳим вазифаларидан биридир.

Тўлқин РЎЗИЕВ, 
«МаЬа11а» мухбири.

МУСТАҚИЯЛИКНИ МУСТАҲКАМЛАШДА МЕНИНГ ҲИССАМ

Рағбат қанот бағишлайди

И
стикдол шарофати боис мам- 
лакатимизда баркамол авлод 
таълим-тарбиясига алоҳида 
эътибор қаратилди. Яратилаёт- 
ган шароит ва имкониятлар' 

ёшларнинг маънавий ва жисмоний жи- 
ҳатдан етук бўлиб вояга етишида муҳим 
омил бўлаётир. Бугун олий ўқув юрти ва 
бошқа таълим муассасаларида таҳсил ола- 
ётган ёшлар билан суҳбатлашсангиз, бири 
номзодлик ишини ёқлаётгани, бири ўз со- 
ҳасида эришган ютуғи учун такдирлана- 
ётгани, бошқаси халқаро кўриқ-танлов 
ғолиби бўлгани ҳақида ғурур билан гапи- 
ради. Қувонарлиси, ўз иқтидорини на- 
мойиш этаётган бундай ёшлар юртимизда 
талайгина. Айниқса, ҳукуматимиз томо- 
нидан навқирон авлодни қўллаб-қувват-

лаш, интилишларига рағбат бериш мақса- 
дида таъсис этилган Давлат мукофотлари 
ва Президент стипендияси, шунингдек, 
Навоий, Мирзо Улуғбек, Беруний номи- 
даги стипендиялар иқтидорли талабалар- 
ни руҳлантириб, илм-фан йўналишида 
ғайрат кўрсатишга, юрт равнақига ўз ҳис- 
саларини қўшишга ундамокда.

Ана шундай ёшлардан бири Ўзбекис- 
тон Миллий университетининг механи- 
ка-математика факультети магистранти, 
Президент стипендияси соҳиби Шерзод 
^уродовдир. * * и „  ,  а .  » -и

— Ўзбекистон Республикаси Прези- 
денти давлат стипендияси таъсис этил- 
гандан буён иқтидорли ёшлар 11 та йўна- 
лиш бўйича ҳужжат топширишади, — дей- 
ди университетнинг маънавий ва маъри-

фий ишлар бўйича проректори ҚҚурон- 
боев. — Танловда ўқишни аъло баҳолар 
билан давом этгираётган талабаларнинг га- 
зета, журналларда чоп этилган илмий ма- 
қолалари ҳамда илмий (ижодий) иш би- 
лан шуғулланаётган бўлса, унинг истиқ- 
болига доир аннотация ва бошқа керакли 
ҳужжатлар такдим этилади. Бундан таш- 
қари, тарих, инглиз тили, информатика 
фанларидан тест синовлари ва суҳбат ўтка- 
зилади. Сўнг улар орасидан энг иқтидор- 
ли, билимли талабалар Президент стипен- 
диясига сазовор бўлишади. Университе- 
тимиз талабаси Шерзод Муродов ҳам 2009-
2010 ўқув йилида физика-математика ва 
кимё-биология йўналиши бўйича ўтка- 
зилган танлов босқичларидан муваффа- 
қиятли ўтиб, Президент стипендиясига 
лойиқ, деб топилди.

Ҳа, Бухоро Давлат университети 
қошидаги гимназияда таълим олаётган пай- 
тиданоқ ўқитувчилари назарига тушган 
Шерзод фан олимпиадалари, спорт мусо- 
бақалари ва турли танловларда фаол иш- 
тирок этиб келади. Унинг гимназияда 
олган билими, устозларининг ўгити уни- 
верситетга киришида яхши замин бўлди. 
Бакалавр босқичини Бухорода тугатгач, 
Шерзод ўқишини Ўзбекистон Миллий 
университети механика-математика фа- 
культетининг "Математик мантиқ, алгеб- 
ра ва сонлар назарияси" мутахассислиги 
бўйича магистуратурасида давлат гранти 
асосида давом/эттириб келмокда. Бу ерда 
ҳам у фа^льтетлар ўртасида ўтказилган 
беллашувларда, фаоллик қўрсатиб, фахрий 
ёрлиғу совринларни қўлга киритмокда. 
Айниқса, унинг Президент стипендияси 
соҳиби бўлгани ..уртрзздри, ишончини яна 
бир карра оқлаганидан далолатдир.

— Бундай эътибор менга янада куч- 
қувват бағишлади, —,,дейди Ш.Муродов.
— Юртимизда адабиёт, санъат, фан-тех- 
ника, тиббиёт, қўйингки, қайси йўналишда 
изланиш олиб бормайлик, шарт-шароит, 
имкониятлар етарли. Шу боис, Баркамол 
авлод йилида режаларим бисёр. Бу режа- 
ларни амалга оширишимда "Алгебра, функ-

га тайёргарлик кўряпман. Бу мавзуни тан- 
лашимдан мақсад ҳозир катга қизиқиш би- 
лан ўрганилаётган математиканинг гене- 
тика ва биология масалаларига татбиқи- 
нинг афзаллик томонлари ва ўзига хос ху- 
сусиятларини кўрсатиб бериш.

Талабанинг айтишича, математика 
ўқитувчиси ўтиладиган ҳар бир мавзуни 
бошқа фанларга татбиқ қилиши, уларни 
халқ хўжалигининг турли соҳаларида 
қўллай олишни ўргатишда тегишли педа- 
гогик услубларни мавзулар билан уйғун- 
лапггира олиши зарур. Унинг малакавий 
ишига қўшимча тарзда олиб бораётган 
"Тўпламлар ва тўпламлар устида амаллар 
мавзусини компьютерда ўқитиш" мавзу- 
сидаги татқиқотидан мақсади, таълим ола- 
ётган талаба-ўқувчиларга янги педагогик 
технологиялардан фойдаланган ҳолда дарс 
ўтишда зарур қулайликларни ишлаб чи- 
қишдан иборат.

Шерзод ушбу илмий иши давомида 
тўплаган тажрибаларига оид мақолалар ҳам 
эълон қилган. Ёш бўлишига қарамай, Рос- 
сия ва қатор хорижий давлатларда ўтка- 
зилган илмий, назарий ва амалий анжу- 
манларда маърузалар билан иштирок этиб 
қайтди.

Шерзод нафақат ўқишда, балки ма- 
ҳалладошлари орасида ҳам ўзини кўрсата 
олган ёшлардан. Чунки у ўзи истиқомат 
қилаётган Бухоро шаҳридаги "Жўбор" ма- 
ҳалласида амалга ошириладиган тадбиру 
танловларда фаол иштирок этади.

— Маҳалламизда эл ишига қайишади- 
ган ёшлар кўп. Шулардан бири Шерзод- 
жон ҳам билим, ҳам ташаббус жиҳатдан 
маҳалламиз ободлигига ўз ҳиссасини қўшиб 
келмокда, — дейди "Жўбор" маҳалласи фу- 
қаролар йиғини раиси Гулсун Мўминова.
— Яқинда маҳалламиздаги мактабни бити- 
раётган ўқувчиларни касб-ҳунарга тўғри 
йўналтириш бўйича ўқув-семинар ўтказ- 
дик. Тадбирда Шерзод ҳам ўз маслаҳату 
таклифлари билан иштирок этди.

Ҳа, ўз билими, акд-заковатига ишонган 
Шерзод каби ёшларнинг илмий-ижодий 
излашшшрини кўриб, мустақилликнига, илк*.

ционаД анализ" кафёдраси -профеесор-^^ййлАариданоқ таъсис -этилЛЙ Президенг
ўқитувчилари Ўткир Розиқов ва Эркин 
Норматов яқиндан ёрдам беришмокда. Айни 
пайтда "Эволюцион алгебралар ва уларнинг 
графлар назариясига татбиқи" мавзусида 
битирув малакавий ишимни ҳимоя қилиш-

стипендияси талаба-ёшларнинг илм олиш- 
га, юксак чўққилар сари парвоз қилишга 
куч ва ғайрат қўшаётганига амин бўлдик.

Нигора ИМОМНАЗАРОВА, 
"МаЬа11а" мухбири.

САЕҲДТ

С ам арқандлик ёш лар пойтахтда
Ю ртимизда жории иилнинг 

Баркамол авлод йили, деб 
номлангани ёш авлод таъ- 
лим-тарбияси, саломатлиги 
борасида амалга оширила- 

ётган эзгу ишлар кўламини янада кен- 
гайтиришга хизмат қилаётир. Айниқса, 
ҳомийлар, маҳалла фаоллари ташаббуси 
билан олий ўқув юртлари, -касб-ҳунар 
коллежи, академик лицей ва мактабларда 
таҳсил олаётган иқтидорли ўқувчилар, 
фаол талаба-ёшларни муносиб рағбатлан- 
тириш, уларнинг юртимиздаги турли зи- 
ёратгоҳлар, қадамжолар, диққатга сазо- 
вор масканларга саёҳатини уюштириш 
анъанага айланган.

Яқинда Самарқанд шаҳридаги "Мир 
Саид Барака" маҳалласи мутасаддилари 
ҳамда қатор ҳомий ташкилотлар, тад- 
биркорлар ташаббуси билан самарқанд- 
лик бир гуруҳ ўқувчи-талабаларнинг 
пойтахтимиз Тошкент шаҳрига саёҳати 
уюштирилди.

— Бу галги саёҳатга маҳалламизда ис- 
тиқомат қилаётган 43 нафар фаол

ўқувчи-талабани олиб келдик. Улар шаҳ- 
римиздаги олий ўқув юртларида, коллеж, 
академик лицей ва умумтаълим мактаб- 
ларида ўқишади. Саёҳатдан кўзланган 
мақсад, иқтидорли ёшларни рағбатлан- 
тириш, қолаверса, улар онг-шуурида мил- 
лий урф-одат, анъана ва қадриятлари- 
мизга ҳурмат руҳини кучайтириш, — дей- 
ди маҳалла оқсоқоли Суннат Кубаев.

Ўқувчи-ёшлар оқсоқол С.Кубаев 
бошчилигида пойтахтимизнинг Муста- 
қиллик майдони, Амир Темур хиёбони

ва бошқа қатор диққатга сазовор жой- 
ларида бўлишди.

— Пойтахтимизга уюштирилган саё- 
ҳат менда жуда^катга таассурот қолдир- 
ди, — дейди иқтвдорли ёшлардан бири, 
Самарқанд Темир йўл коллежи ўқувчиси 
Шаҳло Саъдуллаева. — Саёҳат чоғида 
кўплаб тарихий обидаларни, мажмуалар, 
зиёратгоҳлар, музейларни, осмонўпар би- 
ноларни томоша қилдик. Бунинг учун са- 
ёҳат ташкилотчилари, устозу мураббий- 
ларимиз ҳамда маҳалламиз фаолларидан

миннатдормиз. Биз ёшларга яратиб бе- 
рилаётган бундай имкониятлар бизни ул- 
кан эзгу ишларга ундайди.

"Мир Саид Барака" маҳалласи мас- 
лаҳатчиси Ибодат Сирожиддинованинг 
айтишича, саёҳатдан сўнг ёшлар "Ка- 
молот" ЁИҲ Тошкент шаҳар кенгаши, 
"Маҳалла" жамғармаси республика бо- 
шқаруви ва тизимдаги бошқа мутасад- 
ди ташкилотлар вакиллари билан учра- 
шишди.

Ҳусниджон СУЛТОНОВ

ТАЪЛИМ

Ш ароити тукис лицей
Ажиниёз номидаги Нукус давлат пе- 

дагогика институти қошида ташкил этил- 
ган 3-сонли Амударё академик лицейида 
423 нафар иқтидорли ёш таълим-тарбия 
олишмокда. Лицейга Амударё туманидаги 
мактабларнинг 9-синфини аъло баҳолар- 
да тугатган, зукко, билимли ёшлар сара- 
лаб олинади. Эътиборли жиҳати, лицейда 
ёшларнинг тўрт йўналиш бўйича чуқур 
билим олиб, кўникма ҳосил қилишлари 
учун барча шароитлар муҳайё этилган.

Ўқувчиларнинг мукаммал билим оли- 
шида ўқув даргоҳининг дарсликлар би- 
лан таъминланиш даражаси муҳим аҳами- 
ят касб этади. Академик лицей ўқувчи- 
ларининг Нукус Давлат педагогика инс- 
титути ҳузуридаги ахборот-ресурс мар- 
казининг ўқув, компьютер ва лингафон

хоналаридан бемалол фойдаланиш имко- 
ниятига эгалиги ушбу масаланинг ижо- 
бий ечилишига ёрдам бермокда.

— Ўқувчиларимизнинг билим савия- 
сини яхшилаш мақсадида 11 та фан тўга- 
раклари ташкил этганмиз, — дейди ака- 
демик лицей директори Отабек Йўлдо- 
шев. — Яна бир янгилик, жорий йил- 
дан бошлаб махсус фанларни ўқитиш учун 
Нукус давлат педагогика институтидан 
профессор, доцент ва фан номзодларини 
таклиф этиш йўлга қўйилади. Бу эса 
ўқувчиларнинг илмга бўлган қизиқиш- 
ларини янада оширади, албатта. Фан хо- 
налари, лабораториялар замон талаблари 
даражасидаги асбоб-ускуналар, компью- 
терлар билан жиҳозланган.

Ҳақиқатан ҳам ўқув даргоҳида ёшлар-

нинг билим олиши учун яратилган ша- 
роитлар ва имкониятларни кўриб ҳава- 
сингиз келади. Академик лицейдаги 
спорт зали, 120 ўринга мўлжалланган 
мажлислар зали, 30 та аудитория ўқув- 
чилар ихтиёрида. Лицейда ўқувчи- 
ёшлар ўртасида ҳар йили «Менинг орзу 
ва тилакларим» мавзусида иншо ва ранг- 
ли расмлар кўрик-танловини ўтказиш 
анъанага айланган. «Заковат» интеллек- 
туал ўйинига қизиқувчи ёшларнинг ис- 
таклари инобатга олиниб, шундай клуб 
ташкил этилди. Ўқув даргоҳида спорт 
ўйинларига ихлосмандлар кўпчиликни 
ташкил этади. Жисмоний тарбия ва 
спорт билан 270 ўқувчи (шундан 165 
нафари қизлар) мунтазам шуғулланади. 
Шунингдек, лицейда спортнинг баскет-

бол, волейбол, стол тенниси турлари 
бўйича гуруҳлар ўртасида мусобақалар 
уюштирилиб турилади.

Академик лицей жамоаси ободонлаш- 
тирши ва кўкаламзорлаштириш ишлари- 
да^-ҳам фаол иштирок этиб келмокда. 
Жумладан, жорий йилнинг март ойида 
лицей ҳовлисига 200 туп арча, 150 туп 
манзарали дарахт, 60 туп япон сакураси, 
15 туп олма кўчати ўтқазилди. Ўз бағ- 
рига иқтидорли ёшларни жамлаган ушбу 
академик лицей жамоасининг мақсади 
улуғ — ёшларни соғлом ва баркамол 
қилиб тарбиялаш билан бирга улар қал- 
бига юртга садоқат, Ватанга муҳаббат туй- 
ғуларини сингдиришдир.

Қонисбой РЕЙМОВ,
«МаЬа11а» мухбири.

О И Л А -М А Ҳ А Л Л А -М А К Т А Б

Китоб —
маънавиятнинг қаноти

АНДИЖОН шаҳридаги 30-умумтаълим 
мактабида шу кунларда «Бадиий адаби- 
ёт» хайрия ойлиги давом этмокда. Унда 
мактабнинг ўқитувчилари ва ўқувчила- 
ри, шаҳардаги «Янги турмуш», «Бобо- 
саъдий», «Бирлашган» маҳаллалари фу- 
қаролари йиғинлари аҳолиси фаол иш- 
тирок этмокда.

— Мактабимиз миллий дастур асоси- 
да капитал таъмирлашдан чиқарилди, за- 
монавий спорт зали қуриб битказилди,
— дейди «Янги [турмуш» маҳалласи фу- 
қаролар йиғини раиси вазифасини ба- 
жарувчи Гулчеҳрахон Умарова. — Бола- 
ларимиз шу ғамхўрликка жавобан би- 
лимли, маданиятли кишилар бўлиб ўсиш- 
лари зарур. Бунда, албатта, китобнинг 
аҳамияти беқиёсдир. Шунинг учун ҳам 
биз «Бадиий адабиёт» хайрия ойлигини 
ўтказмокдамиз.

Мактабнинг ахборот-ресурс марказида 
27 мшп’ дона китоб бор. Бир ярим минг- 
дан зиёд ўқувчилар ана шу бойликдан са- 
марали фойдаланишмокда. Ўқувчилар ҳар 
бир синфда китоб бурчаги ташкил этиш- 
ган. Бу «кичик кутубхоналар»даги китоб- 
лар сонн 300 дан зиёд. Бундан ташқари 
ота-оналар, ҳомийлар ҳам китоблар сони- 
ни оширишга ёрдам беришаётир.

Мактаб атрофидаги учта маҳаллада 
ўтадиган маънавий-маърифий тадбирлар 
доимо ахборот-ресурс маркази ҳамкор- 
лигида ташкил этилади. Марказ мудири 
Юлдузхон Одилова маҳаллаларда бўлиб 
ота-оналар билан тез-тез учрашиб тура- 
ди. Йиғин фаоллари билан бўладиган уч- 
рашувларда «Фарзандингиз китоб ўқий- 
дими?» мавзусидаги суҳбатлар ота-она- 
ларни болалар билан жиддий шуғулла- 
нишга ундамокда. Ҳар бир оилада янги 
чиққан асарни ўқиб, сўнг муҳокама 
қилиш, китобхонлар конференциясида 
иштирок этиш одат тусига кирмокда.

— Бундан 7-8 йиллар аввал бадиий 
адабиётга қизиқиш бироз сусайган эди,
— дейди марказ раҳбари Ю.Одилова. — 
Таълим-тарбияни ислоҳ қилиш бораси-

даги янгиланишлар натижасида макта- 
бимиз таъмирланиб, замонавий жиҳоз- 
ларга эга бўлди. Болаларимизнинг яхши 
билим олишлари учун барча шароитлар 
яратилди. Халқ таълими вазирлиги то- 
монидан ишлаб чиқилган «2010 — 2012 
йилларда болалар мутолаасини қўллаб- 
қувватлаш ва ривожлантириш дастури» 
ҳам соҳадаги ишларни яхшилашга хиз- 
мат қилмокда.

Сир эмаски, кутубхоналарда ҳозирги 
кунда лотин алифбосига асосланган 
ўзбек ёзувидаги бадиий адабиётлар кам. 
Ана игу муаммони ҳал этиш учун маҳал- 
лалар ота-оналар ва ахборот-ресурс мар- 
кази билан ҳамкорликда янги китоблар 
олмокда. Шунингдек, ота-оналар ўзла- 
рининг оилавий кутубхоналаридан мак- 
табга китоблар совға қилишмокда.

Болаларншп' китоб ўқишга қизиқиши- 
ни ошириш учун кўплаб тадбирлар ўтка- 
зилмокда. Китобхонлар конференциялари, 
баҳс-мунозара кечалари, асар юзасидан тез- 
кор савол-жавоб, ёзувчи ва шоирлар билан 
учрашувлар ана шулар жумласидандир.

Китоб маънавиятнш!г қанотидир, деган 
эди донишмандларден бири. Юргимиэда ке- 
чаётган кенг кўламли ислоҳотларнинг маз- 
мун-моҳияти ҳам айнан маънавий баркамол 
авлодни шакллантиришга қаратилган. Зо- 
тан, баркамол авлод тарбиясида билим ман- 
баи китобнинг аҳамияти беқиёс.

У.САКСОНБОЕВ, 
«МаЬаИа» мухбирн.

Таъсирчан тарғибот ва амалий 
тадбирлар • ' ... " . . ‘ . * . ■;<

Аҳоли саломатлигини муҳофаза 
қилишда кўл келмокда

М амлакатимизда аҳоли сало- 
матлигини муҳофаза қилиш- 
га алоҳида эътибор қарати- 
лаётир. Бу борадаги ишлар 
самарадорлигини оширишда 

Президентимизнинг «2009—2013 йиллар- 
да аҳолининг репродуктив саломатлигини 
мустаҳкамлаш, соғлом бола туғилиши, жис- 
моний ва маънавий баркамол авлодни вояга 
етказиш борасидаги ишларни янада кучай- 
тириш ва самарадорлигини ошириш чора- 
тадбирлари Дастури тўғрисида»ги ҳамда 
«Она ва бола саломатлигини муҳофаза 
қилиш, соғлом авлодни шакллантиришга 
доир қўшимча чора-тадбирлар тўғрисида»- 
ги қарорлари муҳим дастуриламал бўлиб 
хизмат қилмокда. Қарор ижросини таъмин- 
лаш юзасидан «Маҳалла» жамғармаси Тош- 
кент шаҳар бўлими бошқаруви томонидан 
ҳам салмоқли ишлар амалга оширилди. 
Аҳоли репродуктив саломатлигини мустаҳ- 
камлаш, соғлом бола туғилиши, жисмоний 
ва маънавий баркамол авлодни шакл- 
лантириш, оила муқаддаслиги каби қадри- 
ятларш! тарғиб қилиш бўйича катор ;гад- 
бирлар ўтказилаётир. Жорий йи^нннг би- 
ринчи чорагида 11 та туманда ҳар ойда 
ҳамкор ташкилотлар, маҳалла фаоллари би- 
лан биргаликда аҳоли ўртасида учрашув- 
лар ва давра суҳбатлари ташкил этилди.

Пойтахтимиздаги 474 та маҳаллада ту- 
зилган жамоат гуруҳлари томонидан тар- 
ғибот-ташвиқот ишлари олиб борилмокда. 
Тадбирларга 98390 нафар аҳоли шптироки 
таъминланди ва уларга зарур тавсия ва мас-

лаҳатлар берилди. Ўз навбатида, тез тиб- 
бий хизмат кўрсатиш тизими фаолиятини 
такомиллаштириш бўйича Тошкент шаҳар 
Соғлиқни сақлаш бош бошқармаси ҳамда 
«Маҳалла» жамғармаси Тошкент шаҳар 
бўлими бошқаруви томонидан қабул 
қилинган қўшма қарори бу борадаги иш- 
ларни янада жонлантирди. Томонлар ке- 
лишувига асосан, жойларда тадбирлар ўтка- 
зшп бўйича жадвал ишлаб чиқилди. Тад- 
бирлар жадвалига кўра, ҳар ҳафтада Тош- 
кент шаҳридаги 52 та оилавий поликли- 
ника ва 282 та маҳаллада аҳоли ўртасида 
тушунтириш ишлари олиб борилди.

Мисол учун, пойтахтимизнинг Бекте- 
мир ва Миробод туманидаги маҳаллаларда 
оилавий поликлиника шифокорлари, тез 
тиббий ёрдам хизмати вакиллари, маҳалла 
фаоллари иштирокида давра суҳбатлари 
ўтказилди. Айтшп жоизки, тадбирлар таъ- 
сирчанлигини оширишда интерфаол усу- 
ли қўл келяпти. Ҳамкорликда ташкил эти- 
лаётган кўнлаб тадбирларимиз бесамар кет- 
маётганлиги ҳам ана шунда, албатта.

Жорий йилнинг февраль-март ойлари 
мобайнида Тошкент шаҳар ҳокимлши, Хо- 
тин-қизлар қўмитаси, Соғл1жри сақлаш бош 
бошқармаси, «Маънавият тарғибот марка- 
зи», Тиббий статистика инстигути ҳамкор- 
лигида ишлаб чиқилгаи режага мувофиқ, 
маҳаллаларда, касб-^ҳунар коллежлари ва ака- 
демик лицейларда, олий ўқув юргларида ма- 
лакали мутахассислар, шифокорлар, ФХДЁ 
бўлимлари ходимларшш жалб этгон ҳолда 
тарғибот-ташвиқот ишлари йўлга қўйилган.

Маҳаллаларда, таълим муассасаларида 
шарқона аҳлоқ-одоб, миллий қадриятлар, 
ор-номус, ибо ва иффат каби инсоний фа- 
зилатлар тарғиботига доир ўтказилган ом- 
мавий тадбирларда фахрий отахон ва она- 
хонлар, фаоллар ипггироки таъминланди. 
Маҳалла маслаҳатчиларининг умумтаълим 
мактаблари, коллежларда ташкил этилган 
«Оила — маҳалла — мактаб» ҳамкорлиги- 
даги ишлари жонлантирилди.

Жойлардаги жамғарма бош мутахас-

сислари ҳамда маҳалла маслаҳатчилари- 
нинг малакасини ошириш учун услубий 
иш юритиш бўйича семинар ўқувлари 
йўлга қўйилди. Бу эса фаол маслаҳатчи- 
ларнинг илғор тажрибаларини оммалаш- 
тиришда, комиссиялар фаолиятини яна- 
да жонлантиришда муҳим омил бўлиб 
хизмат қилмокда.

Умида ДЎСШУҲАМЕДОВА, 
«Маҳалла» жамғармаси Тошкент шаҳар 

бўлими бош мутахассиси.

ФАОЯИЯТДАГИ ФАОЛЛАРИМИЗ

ва иштирокида
Қ ариси бор уйнинг пари- 

си бор», дейди халқимиз. 
Аслида ҳам шундай. Ҳар 
бир оила кексаларнинг 
эзгу дуолари билан обод 

фаровон. Оила тинч бўлса, маҳалла тинч, 
юртимиз осойишта, эртанги эзгу ишларга 
ишонч ва иштиёқ барқарор бўлади.

Марғилон шаҳридаги «Оролбўйи» ма- 
ҳалласи фуқаролар йиғини ҳудудида бош- 
қаларга ўрнак бўлишгй арзигулик наму- 
нали оилалар кўплаб топилади. Ана шун- 
дай ибратли оилалардан бири Маҳкам- 
жон Аҳроров хонадонидир. Оила бош- 
лиғи Маҳкамжон ота меҳнати орқасидан 
маҳаллада обрў-эътибор топди. Умр 
йўлдоши Ўлмасхон ая билан 5 нафар 
ўғил-қизни вояга етказиб, уларнинг 
ҳаётда муносиб ўрин эгаллашлари учун 
бор имкониятларгаи ишга солишди. Айни

пайтда меҳнат фахрийси МАҳроров фар- 
зандлари ва невараю чеваралари қуршо- 
вида умргузаронлик қилаётир.

Кўпни кўрган, пиру бадавлат отахон бир 
неча йилдан буён «Оролбўйи» маҳалласи 
фуқаролар йиғини раиси вазифасшш сид- 
қидилдан адо этиб келмокда. Унинг махдл- 
лам, маҳалладошларим, дея елиб-югуришла- 
ри боис, ҳудуд энг обод гўшаларлдн бирига 
айланди. Маҳалладаги чойхона, гузар ҳами- 
ша одамлар билан гавжум. Оқсоқол ташаббу- 
си билан ҳудуднинг Беҳзод Оролбўйи кўча- 
лариш асфальт ётқизидди. Ал-Фаргоний но- 
мидаги ва Иқбол кўчаларидага сув қувурла- 
ри янгиланди. Элекгр узатгич трансформа- 
тор ҳам фаоллар кўмагида таъмирланди. Қуво- 
нарлиси, ҳомий ташкилотларшнг амалий 
ёрдамида аҳолининг тоза ичимлик сувига 
бўлган эҳшёжи қондирилди. Хонадонларда- 
ги газ таъмшюти яхшиланди.

Маҳалла оқсоқоли МАҳроров тозалик, 
озодаликни хуш кўради. Шу боис, атроф- 
муҳит тозалигига жиддий эътибор қарата- 
ди. Буни ҳашар йўли билан «Машад» қаб- 
ристони ободонлаштирилганидан, ҳар бир 
кўчага ёритгичлар ўрнатилганидан, йўл че- 
тига мевали ва манзарали дарахту гуллар 
ўтқазилганидан ҳам билиш мумюш.

Дарҳақиқат, рўзғор ташвишларидан ор- 
тиб, маҳалла ташвишларини ҳам ўз елка- 
сига олиш кишидан фидойиликни талаб 
қилади. Айни кунда 4 минг нафарга яқин 
аҳолига бош-қош, қувончу ташвишларига 
шерик бўлиб келаётган Маҳкамжон ака- 
нинг кундалик ипшцарини кузатиб, шунча 
ишга қаердан куч, ирода, сабот ва ғайрат 
топаётганига ҳайрон қоласан, киши.

Отахон маҳалланинг мавқеини оши- 
риш ишлари билан бирга ҳудуддаги иж- 
тимоий ҳимояга муҳтожлар ҳолидан доим

хабардор. Кам таъминланган, боқувчиси- 
ни йўқотган, кўп болали оилаларга меҳр- 
мурувват ёрдами кўрсатиш, шунингдек, 
ногиронлар, ёлғиз кексалар, фахрийлар- 
ни қўллаб-қувватлаш йиғин мутасадди- 
ларининг диққат-марказида. Маҳалладош- 
ларининг тўю маъракаларини тартибли 
ўтказишда йиғин қошидаги комиссиялар 
аъзолари билан бир қаторда, ҳомий таш- 
килотлар, «Нуроний» жамоатчилик мар- 
кази фаоллари ҳам кўмак беришади.

Маҳалла ва марказ фаоллари ҳамкор- 
лигида шонли саналар арафасида аҳоли- 
нинг эҳтиёжманд қатламига совға-салом- 
лар улашилаётгани, шунингдек, уларга 
озиқ-овқат маҳсулотлари, кийим-кечак- 
лар ҳадя этилаётгани сабабли фуқаро- 
ларнинг маҳаллага бўлган ишончи, эъти- 
бори тобора ортиб бормокда.

М.МАҲМУДОВ

Ташаббуслар
кўллаб-кувватланади

БУГУНГИ кунда хотин-қизларнинг 
ҳуқуқий маданиятини юксалтиришга ало- 
ҳида эътибор қаратилаётир. Бу борада, 
айниқса, маҳаллалар ва тегишли ташки- 
лотлар ўртасидаги ҳамкорлик яхши са- 
мара беряпти. «Фуқаролик ташаббусла- 
рини қўллаб-қувватлаш маркази» ана 
шундай ташкилотлардан бири. Мазкур 
марказ Тошкент, Қўқон ва Навоий ша- 
ҳарларидаги ижтимоий ҳимояга муҳтож 
аёлларнинг имкониятларини кенгайти- 
риш бўйича лойиҳани амалга ошириб 
келмокда. Марказ томонидан «Ўзбекис- 
тон аёллар ҳуқуқлари маданиятини мус- 
таҳкамлаш» лойиҳаси асосида ўтган йил- 
дан бери кўплаб ўқув-машғулотлар, уч- 
рашувлар ўтказилди.

Яқинда бизнинг маҳалламиз хотин- 
қизлари билан ана шундай учрашув бўлиб 
ўтди. Унда «Маҳалла» жамғармасининг 
туман бўлинмаси ходимлари, маҳалла фа- 
оллари, комиссиялар аъзолари ва тадбир- 
кор аёллар ипггирок этишди. Учрашувда 
аёллар ўз ҳуқуқ ва бурчлари бўйича за- 
рур маълумотларга эга бўлишди.

Маслаҳат хизмати хотин-қизларга 32 
та касб бўйича иш танлаш ва малака 
оширишни тавсия этади. Бундан ташқа- 
ри, тадбиркор аёлларга бизнес режа ту- 
зиш, кредит олиш ва бошқа масалаларда 
зарур маслаҳатлар беради. Маҳалланинг 
ўзида капггачилик, қуроқчилик ва бош- 
қа касблар билан шуғулланувчи аёллар 
учун эса харидорлар топишда, ўз маҳсу- 
лотларини бошқа маҳсулотларга айир- 
бошлашда ёрдам кўрсатади.

Хотин-қизлар ахборот-маслаҳат хиз- 
мати раиси Шаҳло Асамутдинова маҳал- 
ламизда ўтказиладиган бундай тадбиру 
учрашувларда доимо кўмакдош. Маҳал- 
ламиз фаоллари ҳамда маслаҳат хизмати 
раиси Ш.Асамутдинова, ҳуқуқий масла- 
ҳатчи Умида Муҳаммадалиева ташаббус- 
лари билан хотин-қизларга ҳафтада уч 
марта бепул ҳуқуқий маслаҳатлар бериб 
борилади. Ўқув-машғулотларда етук му- 
тахассислар, ҳуқуқшунос олимларнинг 
иштироки тадбирнинг жонли, мазмунли 
ўтишини таъминламоқда. Хотин-қизлар- 
га давлат органларига мурожаат қилиш 
тартибини, аёлларнинг оила, жамият ол- 
дидаги ҳуқуқ ва мажбуриятларини ту- 
шунтириш борасида ҳам изчил иш олиб 
бориляпти.

С1ф  эмас, баъзи хонадонларда эр-хо- 
тин муносабатлари, никоҳсиз турмуш 
қуриш, мерос масалалари билан боғлиқ му- 
аммолар келиб чиқади. Тажрибамдан би- 
ламанки, бундай муаммоларнинг олдини 
олишда аёлларниет ҳуқуқий маданияти ва 
саводхонлигини оширишда тегишли таш- 
килотлар билан ўрнатилган ҳамкорлик кўл 
келади. Шу боис, келгусида ҳуқуқ-тарти- 
бот идоралари билан ҳамкорликни янада 
кучайтириб, хотин-қизларнинг ҳуқуқий 
саводхонлигини оширишга қаратилган бун- 
дай учрашувларни мунтазам ўтказиб ту- 
ришни режалаштирганмиз.

Озода МУСАЕВА, 
Тошкент шаҳри Шайхонтоҳур 

туманидаги «Лабзак» маҳалласи 
маслаҳатчиси.

Ў Қ У В -С Е М И Н А Р

Маънавий муҳит 
барқарорлиги йўлида

Нуқус шаҳридаги 1-сонли тиббиёт 
‘коллежида Қорақалиоғистон Реснубли- > 
каси хотин-қизлар қўмитаси ва «Маҳал- 
ла» хайрия жамғармаси Қорақалпоғис- 
тон Республикаси бўлими ҳамкорлигида 
ташкил этилган «Қорақалпоғистон Рес- 
публикасида ижтимоий-маънавий му- 
ҳитни соғломлаштириш, диний маъри- 
фат ва маънавий-ахлоқий тарбия маса- 
лалари бўйича маслаҳатчилар фаолияти 
самарадорлигини ошириш» мавзусида 
ўқув-семинар ташкил этилди.

Ўқув-семинар шширокчилари ўз маъ- 
рузаларида юртимизда ижгимоий-маънавий

Урганчда ўтган ўқув-семинарда иш- 
тирокчилар «Соғлом она — соғлом бола» 
Давлат дастурини амалга оширишда ма- 
ҳаллашшг ўрни, диний эксгремизм ва тер- 
роризмга қарши курашнинг маънавий-маъ- 
рифий асослари, маънавий тахдидлардан 
ҳимояланиш, вояга етмаган фарзандлар тар- 
биясига эътибор, «Оила — маҳалла — мак- 
таб» ҳамкорлши, жшюий хатги-ҳаракат-

муҳигни янада соғломлашгариш, динии экс- 
тремизм ва терроризмга қарши курашнинг 
маънавий-маърифий асосларқ «Соғлом она 
— соғлом бола» дасгурини амалга оширишда 
маҳаллашшг ўрни, ёшларниет турли хил 
диний оқимлар таъсирига тушиб қолмас- 
ликлари учун амалга оширилиши керак 
бўлган ишлар ҳақида гапиришди.

Семинарда овул ва макон фуқаролар 
йиғинлари маслаҳатчилари томонидан 
берилган саволларга мутасаддилар жа- 
воб беришди.

Қонисбой РЕЙМОВ, 
«МаЬаИа» мухбири.

ларншп’ олдини олишда хотин-қизлар ко- 
миссиялари олиб бораётган ишлар хусуси- 
да ўз фикр-мулоҳазаларини билдирдилар.

Тадбирда вилоят ҳокими ўринбоса- 
ри, хотин-қизлар қўмитаси раиси, Олий 
Мажлис Сенати аъзоси Ш.Ю.Хўжаниё- 
зова сўзга чикди.

АСАФОЕВ, 
«МаЬаИа» мухбири.

О С О Й И Ш Т А Л И Г И М И З  П О С Б О Н Л А Р И

Ҳамжиҳатлик жиноятга йўл бермайди
МАҲАПЛАМИЗ ТАРИХИ

«Капа Қозиробод» қадимий маскан
БИР куни ёнимга маҳалла фуқаролари 

келиб, ҳудудда исгиқомат қилувчи Абду- 
шукур Оқилов хонадонига уч-тўрт кун- 
дан буён номаълум шахсларнинг ки- 
риб-чиқиб юршни, тунлари ҳовлида- 
ги чироқни ўчириб, дарвозанинг ёпиб 
қўйилаётгани ҳақида хабар беришди. Тез- 
корлик билан суриштирув ишларини олиб 
борганимда, авваллари хонадон дарвозаси 
деярли очиқ, тунлари ҳовли чироғи ёниқ 
турипш аён бўлди.

Эшитган ва сўраб-суриштириб бил- 
ган маълумотларимни маҳалла фуқаролар 
йиғини раиси Волида Акромова, диний 
маърифат ва маънавий-ахлоқий тарбия ма- 
салалари бўйича маслаҳатчи Фотима Эр- 
матова ҳамда «Маҳалла посбони» жамоат 
тузилмаси сардори Малика Алимова ўрта- 
сида муҳокама қилиб олгандан сўет бу хо- 
надонни кузатувга олдик.

Кузатувларимиз тезда ўз самарасини 
берди. Бу хонадонга Тожикистондан 3 ки- 
шшпшг меҳмонга келгани, уларншп’ ёнида 
турли дшшй адабиётлар борлиги, тун бўйи 
диний тарғибот олиб борилаётгани маъ- 
лум бўлди. Шундан сўнг мазкур адабиёт- 
лар махсус экспертизага юборилиб, меҳ- 
монлар огоҳлантирилди. Хонадон эгалари 
билан маҳалла фаоллари тушунтириш иш- 
ларини олиб боришди. Айни пайтда бу 
ишлар ўз самарасшш бермокда.

Гулистон шаҳршппп’ "Дўстлик" маҳал- 
ласи фуқаролар йиғинида профилактика 
инспектори бўлиб ишлаётганимга уч йил- 
дан ошди. Шу вақт мобайнида одамлар

билан яқиндан танишиб, уларнинг оила- 
вий шароитларини пухта ўрганиб чикдим 
ва тушунтириш-тарғибот ишларшш олиб 
бордим. Фаолиятимдан билдимки, фуқа- 
роларнинг огоҳлиги, уларнинг сергакли- 
ги, ён қўшнисининг уйида нималар бўла- 
ётганидан хабардорлиги, бир-бирига меҳр- 
оқибати жиноят ишларини очишда муҳим 
омил ҳисобланади. Шу боис, улар билан 
янада яқинроқ бўлишга ҳаракат қилмоқ- 
даман. Агар фавқулодда ҳолатлар юзага 
келгудек бўлса, маҳалла фаоллари, 11 на- 
фар «Маҳалла посбони» жамоатчилик ту- 
зилмаси аъзоларини тўплаб, уларга маса- 
лашшг моҳиятшш тушунтириб, тунга нав- 
батчиликни кучайтириш чора-тадбирлари- 
ни кўриб чиқамиз.

Ҳудудимизда истиқомат қилаёгган 7500

ҲАМҚИШЛОҒИМИЗ иуроний онахон 
Қалмоқ момо Тўраева 100 ёшга тўлди, де- 
ган хушхабарни эшитдиму, зиёрат қилиш 
ниятида уйларига бордим^, Қутлуғ ёшга 
тўлган момо истиқбо- 
лимга пешвоз чикди: 
ҳаракатлари тетик, бар- Г у  у  ̂  
дам, гап-сўзлари маъ- 
ноли. Илиққина салом- 
аликдан сўнг момони суҳбатга тортдим.

— Раҳматли отам Тўра давкар орият- 
ли, феъли чапанироқ киши эди. Бобом 
ва отамни қулоқ қилишгач, бугун чорва-

нафар аҳолининг 2200 нафарини ёшлар 
ташкил этади. Шу боис уларниш тарбия- 
си, жамоат жойларида, кўча-кўйда ўзшш 
тутиши, юриш-туришлари доим диққат- 
эътиборимизда. Фарзанд тарбияси билан 
шуғулланаётган ота-оналар ўртасида тез- 
тез тушунтириш ишлари олиб бормоқда- 
миз. Бу учрашувлар ўз самарасини кўрса- 
таётир.

Баҳамжиҳат иш олиб боршпда гап кўп 
экан. "Дўстлик" маҳалласи аҳлининг тинч- 
тотув ҳаёт кечираётганини кўриб, бунда 
ўзимнинг ҳам озгина ҳиссам борлигидан 
хурсанд бўламан.

Алишер ҚЎШМУЮДОВ, 
Гулисгон шаҳри "Дўстлик" маҳаллаа!

профилактика инсиектори.

сини тортиб олиб, ўзларининг оёқ- 
қўлини боғлаб олиб кетишди. Синглим 
иккаламиз очликдан зор қақшаган кун- 
ларимиз ҳам бўлди.

Момо кўзларидаш намни енгага ар- 
таркан, қалбининг тубидаги изтироб юз- 
кўзида акс этди. Унинг йиллар чизиқ сол- 
ган нуроний чеҳрасига тикиламан. Шу

Т ошкент шаҳри Чилонзор тума- 
нидаги "Кагга Қозиробод" ма- 
ҳалласи қадимги масканлардан. 
Маҳалла ҳудуди 1955 йилгача, 
асосан, боғу роғлар, дала-ҳов- 

лилардан иборат бўлган. Бу ерга шаҳар 
марказида яшовчи аҳоли баҳорда келиб, 
экин экиб, кеч кузга қадар ҳосилни пар- 
вариш қилишган. Ҳосилни йиғиб бўлиш- 
гач, қишлаш учун шаҳардага уйларига ке- 
тишган. Боғдорчилик билан шуғулланув- 
чи бу оилалар 270 хонадондан иборат 
бўлган. Бора-бора аҳоли ўтроқлашиб, бо- 
лаларни ўқитиш учун мактабга зарурат 
туғилган. Аввал икки хонали 1-, 2-син- 
фларга мўлжалланган мактаб очилган. 
Кейинчалик эса мактаб биноси кенгай-

топда момонинг хаёллари олис ўтмишда 
кезмоқда. Эҳтимол, турмуш ўртоғини 
урушга жўнатиб, уни етти йил интизор 
кутгани, бу орада тўнғич фарзанди Ота- 

муроджоннинг оғир 
дардга чалиниб, тиб- 
бий ёрдамга муҳтож 
ҳолда жон бергани, 
ноҳақ азоб-уқубатлар 

чеккани... Эҳ-ҳе, бу воқеаларнинг ҳар 
бири алоҳида асарга мавзу бўлгулик.

Момо оғир тин олди. Узоқ ўтмиш хо- 
тиралари билан онахонни бир оз толиқ-

тирилган. Бу ерда боғдорчиликдан таш- 
қари ҳунармандлик ҳам ривожланган.

АМуҳаммадкаримовшшг "Тошкентнома» 
китобида ёзилишича, маҳалла ҳудудида 
қўшимча кичик дарюза бунёд этилган. Аҳсли 
мавзеларга борадшан йўлни ободонлашти- 
риш мақсадидэ ҳашарлар уюштирган. Аҳоли- 
нинг ташаббуот туфайли чойхона, саддо ва 
турли ҳунармандчилик дўконлари қурилади, 
бир ф  билан айгганда, маскан ободонлаш- 
тирилади. Шу сабабли маҳалла "Қозиробод" 
номшш олган, дейилади манбада.

Маҳалла учта йирик кўчадан иборат 
бўлиб, кейинчалик 22 та кўчага бўлшшб 
кетган.

Маҳаллада жамоатчилик кенгаши ту- 
зилган бўлиб, унинг таркибидаги ши-

тириб қўйганим учун хижолат чекдим.
— Шукр, бугунги тўқчилик, тўкин- 

чилик кунларига етиб келдик, — дейди 
момо юзларига табассум югуриб. — 4 
ўғил, 3 қизимнинг бари ўзларидан ти- 
ниб-тинчиган. Катта ўғлим Абдумурод 
иқтисодчи, Очилбек фермер, Холли 
ички ишлар ходими, кенжам Орол тад- 
биркор. 51 невара, 62 чевара, 35 нафар 
эвараларим қуршовида ўзимни бахтли 
ҳис этаман.

Эшмурод ХУЖАМОВ, 
Чироқчи тумани.

фокорлар, маҳалла фоллари, маслаҳатчи- 
лар томонидан ҳар бир хонадондаги тиб- 
бий дафтарчалар мунтазам текшириб бо- 
рилади. Маҳалла маслаҳатчилари оила- 
ларнинг моддий-ижтимоий аҳволини 
яхши билишади. Муаммоларни ечишга 
кўмак бериши учун шифокорлар билан 
ҳамкорлик муҳим аҳамият касб этмокда. 
Маҳалла раиси, имом-хатиб, фаоллар

6,амда нуроний отахонлардан иборат Ну- 
ронийлар жамоатчилик кенгаши фаоли- 
яти ҳам таҳсинга сазовор.

— Маҳалламизда 8 та мулкдорлар 
ширкати тузилган. 36 та кўпқаватли уй- 
ларда таъмирлаш, тозалаш ишлари олиб 
борилмокда, — дейди маҳалла оқсоқоли 
Жўра Бадалов. — Таъкидлаш керакки, 
ҳовли-жойларда истиқомат қилувчи 
аҳоли ҳар шанба-якшанба кунлари ҳашар 
уюштириб туради. Маҳаллада 16 та бо- 
қувчисини йўқотган оила, 15 нафар но- 
гарон яшайди. Ҳомийлар кўмагида улар- 
нинг газ, электр ва бошқа тўловлари қоп- 
ланмокда.

"Катта Қозиробод" маҳалласи ўтган 
йили «Маҳаллам тарихини ўрганаман» 
республика кўрик-танловида иккинчи 
ўринни қўлга киритди. Шунингдек, ма- 
ҳалланинг "Энг намунали Яраштириш ко- 
миссияси" республика кўрик-танловида 
ҳам ғолиб деб топилгани аҳолининг ўзаро 
ҳамжиҳатликда ҳаёт кечираётганидан да- 
лолатдир.

Моҳичеҳра ЛАТИПОВА

ОРАМИЗДАГИ ОДАМЛАР

билан юзлашиб



Жамоатчилик ҳамкорлиги — муҳим мезон
А бдуқаҳҳор Турдиматов Учқў- 

рғон шаҳридаги Дўстлик ма- 
ҳалласида яшайди. Узоқ йил- 
лар ички ишлар идораларида 
меҳнат қилиб, нафақага чиқ- 

қан. Ҳаётий бой тажрибага эга, намуна- 
ли оила бошлиғи сифатида маҳалладош- 
лари ҳурматини қозонгани учун нафа- 
қага чиқиб ҳам бўш ўтиргани йўқ. Бу- 
гунги кунда у ўзи истиқомат қилаётган 
маҳалла фуқаролар йиғини қошидаги 
Ж амоат хавфсизлигини сақлаш, 
ҳуқуқбузарликларнинг олдини олиш ва 
жазони ўтаб чиққан шахслар билан иш- 
лаш комиссияси аъзоси.

— Комиссиямиз таркиби ана шундай 
эл-юрт эътиборидаги фидойи инсонлар- 
дан ташкил тойган, — дейди фуқаролар 
йиғини раиси Муҳаббат Абдураззоқова.
— Ҳуқуқ-тартибот идораларида ишлаб, 
бугун нафақада бўлган маҳалладошлар, 
тажрибали педагоглардан иборат комис- 
сия деярли ҳар ҳафтада бир марта йи- 
ғилиб, ҳудуддаги ҳолатни муҳокама 
қилади. Айниқса, вояга етмаган ёшлар 
билан ишлашга алоҳида эътибор қара- 
тишади. Шунингдек, турмуш ташвиш- 
лари билан бўлиб, фарзанди тарбиясига 
етарли даражада вақт ажрата 
олмаётган ёки номақбул хатти-ҳаракат- 
лари билан болаларига салбий таъсир 
кўрсатиши мумкин бўлган ота-оналар 
(афсуски, шундай оилалар ҳам учраб ту- 
ради) комиссия аъзоларининг қатъий на- 
зоратига олинган.

Муҳаббат опа шу ўринда аниқ бир 
мисол айтиб, воқеа қаҳрамонининг исми 
шарифини мақолада келтирмаслигимиз- 
ни илтимос қилди.

— Кейингй вақтда маҳалламиздаги 
оила соҳибларидан бири спиртли ичим- 
ликка ружу қўйган эди. Кўча-кўйда мут- 
тасил маст ҳолда кўрардик. Берган бир- 
икки танбеҳларимиз кор қилмади. Оила- 
да 3 фарзанд балоғатга етиб келаёттан 
эди. Авваллари бекаму кўст яшаган оила 
бошлиғининг ичкиликка муккасидан ке- 
тиши оқибатида рўзғордан барака ариди. 
Суриштирсак, болаларининг мактабга бо-

ришида ҳам узилишлар бўлибди. Чунки 
ота топганини ичиб юргач, рўзғордан орт- 
тириб, бирининг оёғига, бирининг ус- 
тига кийим-бош олиб беришга онанинг 
қурби етмайди. Комиссия аъзолари нав- 
батдаги йиғилишда бу масалани батаф- 
сил муҳокама қилдик. Ниҳоят жамоатчи- 
лик бир бўлиб, ота билан юзма-юз суҳ- 
батлашдик. Кейин вилоят наркология 
диспансерида уни даволатдик. Маҳалла- 
даги тадбиркорлардан бири фарзандла- 
рига кийим-бош олиб берди. Тузалиб 
чиққан, гулдек ҳунарини давом этгира- 
ётган ота бугун барчамиздан миннатдор. 
Оилада ҳам барқарорлик юзага келди. 
Агар вақтида чораси кўрилмаганда, бу 
оила болаларида ҳуқуқбузарликларга мой- 
иллик пайдо бўлиши мумкин эди.

«Дўстлик» маҳалласи Учқўрғон шаҳ- 
рининг марказида жойлашган. Маҳалла- 
да 2600 нафардан зиёд аҳоли яшайди.

Шунинг салкам етги юз нафари вояга 
етмаган ёшлар. Уларнинг дарсдан бўш 
вақтларини мазмунли ташкил этиш, тур- 
ли спорт тўгаракларига жалб этиш бора- 
сида йиғин фаоллари бир қатор ибратли 
ишларни амалга ошириб келишмокда.

— 5-сонли болалар ва ўсмирлар 
спорт мактабининг маҳалламиз ҳудуди- 
да жойлашгани бу борадаги ишлари- 
мизда қўл келмоқда, — дея суҳбатни 
давом эттиради МуҳаббатАбдураззоқо- 
ва. — Маҳалламиз ёшларининг асосий 
қисми дарсдан бўш қолди дегунча, ана 
шу мактабдаги тўгаракларга қатнайди. 
Бизда футбол, чим устида хоккей, ку- 
раш каби спорт турлари оммалашган. 
Чим устида хоккей бўйича туман хо- 
тин-қизлар терма жамоасининг асоси- 
ни маҳалламиз қизлари ташкил этади. 
Ёзги мавсумда болаларнинг таътил кун- 
ларини мазмунли ўтказиш учун спорт

мактаби жамоаси билан ҳамкорликда 
турли мусобақалар ўтказиш режасини 
тузиб олдик. Қолаверса, тўгараклари- 
миз ҳам узлуксиз ишлайди.

Маҳалла фаолларининг, комиссия- 
нинг ана шундай ишчанлиги ўз самара- 
сини бермокда, албатта. 2009 йил якун- 
лари бўйича ҳам, жорий йилнинг ўтган 
даврида ҳам маҳаллада бирор марта 
ҳуқуқбузарлик содир этилмади. Раиснинг 
дадил ва қатъий ҳаракати, маҳалла жамо- 
атчилигининг аҳиллиги боис, бундан 
кейин ҳам бу ҳудудда нохуш ҳодисалар 
қайд этилмаслигига ишонч ҳосил қил- 
дик. Чунки маҳалладошлар Баркамол ав- 
лод йилида нафақат туманда, балки На- 
манган вилоятида ҳам «Энг намунали ма- 
ҳалла» мақомига эга бўлишни астойдил 
ният қилганлар.

Жамшид БЕҚ 
«МаЬа11а» мухбири.

Дил яйрайди юрт 
жамолидан
Б угун юртимизнинг қаиси 

ҳудудига борманг, албатта, 
бирор-бир қурилишнинг ёки 
ободончиликнинг гувоҳи 
бўласиз. Айниқса, шаҳар-қиш- 

лоқларимизни боғу бўстонга айланти- 
раётган боғбону миришкорлар меҳнати 
кўнгилга ўзгача шукуҳ бағишлайди. «Ма- 
ҳалла» хайрия жамғармаси республика 
бошқарувининг «Баркамол авлод йили» 
Давлат дастури асосидаги иш режасига 
биноан, «МаЬаПа» газетаси ижодий жа- 
моасининг Самарқанд вилоятига уюш- 
тирган сафари ҳам журналистларга ўзга- 
ча завқ бағишлади, Ҳамюртларимиз 
ҳаёти, бугунги ёшларнинг қизиқишла- 
ри, қишлоқлар ва маҳаллалар, гузарлар- 
даги қайноқ ҳаёт билан яқиндан тани- 
шиш имконияти туғилди.

Илк учрашув Булунғур туманида 
бўлиб ўтди. Газетхонларга таҳририят 
ижодий жамоасининг «Баркамол авлод 
йили»даги режалари, муштарийлар би- 
лан алоқани янада мустаҳкамлаш йўли- 
даги изланишлари ҳақида гапириб бе- 
рилди. Ўз навбатида, маҳалла фаоллари, 
ёшлар юртимизда амалга оширилаётган 
бунёдкорликлар, улкан ўзгаришлар 
ҳақида сўз юритиб, бу жараёнлар улар- 
нинг севимли нашрларида акс эттири- 
лаётганлигини эътироф этишди.

— Бугунги кунда Булунғурда 
«МаЬаПа» газетасининг ўз ўқувчилари 
бор, — дейди «Маҳалла» жамғармаси ту- 
ман бўлинмаси раиси ўринбосари Аб- 
дураззоқ Саримсоқов. — Айниқса, се- 
вимли нашримиз орқали ўзини ўзи бо- 
шқариш институтлари, бугунги ёшлар, 
она ва бола саломатлиги, маслаҳатчи- 
ларга тавсиялар, посбонлар иш тажри- 
баси каби қатор мавзулардаги мақолалар 
иш фаолиятимизга ёрдам бермокда. Энг 
муҳими, туманимиздаги 49 та маҳалла 
фаоллари учун газета маънавий - маъ- 
рифий кўмакчи бўлиб келмокда.

Жомбой туманида бўлиб ўтган уч- 
рашувда сўзга чиққанлар қайнана-келин 
муносабатлари, урф-одатлар, «оммавий 
маданият» ниқоби остидаги енгил-елпи 
тарғиботлар ва унинг оқибатлари тўғри- 
сида сўз юритишиб, юртимиз маҳалла- 
ларида ёшларни ҳар хил ёт ғоялардан 
ҳимоя қилишда ўзини ўзи бошқариш- 
нинг бундай ноёб тизимидаги таъсир- 
чан тарғибот муҳим аҳамият касб этаёт- 
ганлигини эътироф этишди. Бу борада

У Ч Р А Ш У В

«МаЬа11а» газетасида берилаётган дол- 
зарб мавзудаги мақолалар ҳам муҳим роль 
ўйнаётганлиги таъкидланди.

Пастдарғом туманидаги Амир Темур 
номли маҳалла аъзоси Орол бобо Мав- 
лонов шахсий томорк^адан самарали фой- 
даланиш тўғрисида газетада берилаёт- 
ган мақола ва хабарларни мтатазам му- 
толаа қилиб боришини айпш, юртимизда 
«Ҳар ҳовлининг гулзори бор» шиори 
остида кенг миқёсли тадбир ўтказиш так- 
лифини ўртага ташлади.

Тайлоқ туманида бўлиб ўтган учра- 
шувда аҳоли саломатлигини мустаҳкам- 
лаш, соғлом она — соғлом бола, бало- 
ғатга етмаган қизларни турмушга бериш 
оқибатлари, одам савдоси сингари мав- 
зуларда баҳс-мунозаралар юритилди.

Сафар давомида шаҳар типидаги пос- 
ёлкалар, замонавий лойиҳалар асосида 
қурилаётган якка тартибдаги уйлар, ра- 
вон йўллар, боғ-роғларни кўриб дили- 
миз яйради. Айниқса, касб-ҳунар кол- 
лежлари, академик лицейлар, мактаблар, 
спорт иншоотлари, ҚВПлар қишлоқлар 
чиройига кўрк бахш этмокдаки, бу то- 
бора фаровонлашиб бораётган ҳаётимиз- 
нинг янги, нурафшон саҳифаларини 
очаётгандек.

Мухбирларимиз.

“ МАНАШЬ” ЖАВОБ БЕРАДИ

Даполатнома тузилади
САВОЛ: — Мен кўпқаватли уйда истиқомат қиламан. Яқинда юқори қаватда 

яшайдиган қўшнимнинг хонадонидаги сув қувурида юзага келган носозлик туфайли, 
уйимга сув тошиб кетди. Бунинг оқибатида анча миқдорда моддий зарар кўрдим. 
Ушбу зарарни кимдан ундириб олишим мумкин?

Л.СОҲИБОВА. 
Термиз шаҳри.

ЖАВОБ: — Агар қўшнингиз билан 
етказилган зарарни қоплаш борасида ке- 
лишувга келолмасангиз, у ҳолда уй-жой 
мулкдорлари ширкати ходимлари, уйбо- 
ши ва қўшнилар иштирокида далолатнома 
тузилади. Унда воқеа содир бўлган сана, 
қайси қурилма бузилгани ва у кимнинг 
тасарруфида эканлиги, сув оқиш сабабла- 
ри кўрсатилади. Уй-жой мулкдорлари

ширкати ходимлари таъмирлашга кетади- 
ган харажатлар сметасини тузиб, пул миқ- 
дорини кўрсатишлари керак. Шундан сўнг 
яшаш жойингиздаги фуқаролик ишлари 
бўйича судга даъво ариза билан мурожаат 
қиласиз. Қўшнингиз қасддан ҳаракат қил- 
маган бўлса, суд у^шнг мулкий ҳолатини 
инобатга олиши ва ундириладиган пул 
микдорини камайтириши мумкин.

Нотариус тўгри тушунтирган
САВОЛ: — Отам вафот этганига икки ой бўлди. Яқинда менга мерос қолган 

тураржойни сотиш мақсадида мерос гувоҳномасини олиш учун нотариусга борган- 
дим. У мазкур гувоҳнома мерос очилганидан 6 ой муддат ўтгач берилишини тушун- 
тирди. Шу тўғрими?

Б.НАРИМОНОВ.
Балиқчи тумани.

ЖАВОБ: — Агар меросхўр ўзига 
тегиши лозим бўлган меросдан воз кеч-
маган, ворислик ҳуқуқидан маҳрум этил- ________________________________
маган ва мерос олиш ҳуқуқини йўқот- 
маган бўлса, мерос очилган вақтдан 
эътиборан уни олиш ҳуқуқига эга бўла- 
ди. Мерос о^илган жойдаги нотариус, 
меросхўрнинг илтимосига кўра, унга ме- 
росга бўлган ҳуқуқи тўғрисидаги гувоҳ- 
номани бериши шарт.

Бироқ Фуқаролик кодексининг 1146- 
моддасида белгиланишича, меросга 
бўлган ҳуқуқ тўғрисидаги гувоҳнома ме- 
рос очилган кундан олти ой ўтганидан 
кейин берилади. Гувоҳнома сўраб му- 
рожаат қилган шахслар бошқа меросхўр- 
лар йўқлиги ҳақида ҳужжат тақдим 
қилса, гувоҳнома олти ой муддат ўтмас- 
дан ҳам берилиши мумкин.

Саволларга ҳуқуқшунос
Фасиҳиддин СУЛТОНОВ жавоб берди.

-----  Т У Р М У Ш  ЧОРРАХДПАРИДА

Яхшиликнинг
мукофоти

Меҳрихон билан Содиқжоннинг 
янги ҳовли-жой қуриб, кўчиб ўтишга- 
нига икки йил бўляпти. Рўзғор ўз номи 
билан рўзғор, боз устига янги ҳовли- 
жой, янги шароит, деганларидек. Эр- 
хотиннинг кўпроқ тер тўкишига тўғри 
келди. Содиқжон ҳайдовчи, Меҳрихон 
эса ҳамшира. Аммо орзу-ҳавас, болалар- 
ни боқиш, уйнинг битмай қолган қис- 
мини тугатиш учун фақат маош кифоя 
қилмайди. Шунинг учун Содиқжон 
кўчиб келишганининг биринчи йили 
иссиқхона қурди. Бултур илк ҳосил ку- 
тилганидан камроқ бўлди. Бу йил эса 
жўякларда ипга тортилиб ўстирилган по- 
мидор кўчатлари ҳосили анча дуруст. 
Ҳосилнинг илк нишонасини янги йил 
байрами арафасида бозорга чиқаришди. 
Байрам яқин бўлгани учунми, помидор 
тез сотила бошланди. Эр-хотин мамнун, 
меҳнатнинг таги роҳат, деганлари шу 
бўлса керак-да.

Улар бир куни бозорда савдо қили- 
шаётганларида бир аёл помидор, бод- 
ринг сотилаётган расталарни айлана 
бошлади. У кимнидир излаяптими, эс- 
ҳуши жойидамасми, сотувчиларнинг 
«келинг-олинг»ига парво қилмас, нарх- 
ларни ҳам суриштирмасди. Шу пайт у 
Меҳрихонлардан сал нарирокда поми- 
дор сотаётган сотувчи аёлга ниманидир 
тушунтира бошлади. Сўнгра сотувчининг 
авзойи ўзгариб, қошлари чимирилди, 
кибр балац, он<цонга дараб шанғиллай 
кетди:

— Ҳов, мен сизга нима дедим, 
жўнанг тез бҳ ердан. Ишламай тиш- 
лайдиган текинтомоқлар жуда кўпайиб 
кетган ҳозир! Нима, совукда изиллаб бу 
ерда туриш бизга осонми?

Сотувчи хотин қўша-қўша тилла 
узукли қўлини пахса қилиб гапирар, аз- 
баройи важоҳатга минганидан тилла тиш 
тўла оғзидан тупук сачрарди. Мулзам 
бўлган аёл бош ирғадию, секйн бозор- 
дан чиқиб кета бошлади.

!^АКа*.'ЦйАа-Ган 'ЭЙ№ ̂ •'Ҳай{Ш  'бўАйб 
хотинига юзланди Содиқжон. Меҳри- 
хон елка қисди.

— Нима эмиш, қизлари касал эмиш!
— воқеани «изоҳлади» сотувчи аёл. — 
Нега мен шунча қимматга олган нар- 
самни унга текинга берарканман? Ме- 
нам бу ерда бола-чақа деб ўтирибман, 
ўргилдим, бунақанга бечораҳоллардан.

Шу пайт Содиқжон хотинига юз- 
ланди, Меҳрихон шоша-пиша елим хал- 
тача олиб, помидор сола бошлади. Эри 
унга кўмаклашди. Содиқжон помидор со- 
линган халтачани олиб онахоннинг ор- 
тидан чопиб кетди.

Ўша куни уйга қайтгач, Содиқжон 
хотинига:

— Меҳри, бояга аёлнинг қизи ка- 
салхонада экан, — деди. — Унга дори- 
дармон олибди-ю, «Ойи, жудаям поми- 
дор егим келяпти», дегани ёдидан кўта- 
рилибди. Пули қолмаган экан. Пулини, 
албатга, олиб келаман, дейди нуқул. Мен 
мингдан-минг розиман, қизингаз туза- 
либ кетса бўлди, дедим. У эса дуо қила- 
қила кетди...

Эр-хотин енгал тин олишди, бемор 
қизнинг дардига Яратгандан шифо 
сўрашди. Бу воқеадан кейин анча вақт 
ўтди. Иссиқхонада ишлар тугаб, иккин- 
чи мавсум бошланди. Эр-хотин яна 
қиши билан бозорда помидор сотишди.

...Кунлар исий бошлагач, томорқада 
юмуш билан банд Меҳрихон «Содиқ- 
жон ака, хов Содиқжон ака», деган овоз- 
ни эшитиб, дарвозани очди. Қараса, ос- 
тонада бола кўтарган жувон ва бир она- 
хон туришарди.

— Бу Содиқжоннинг ҳовлиларими?
— ийманибгина сўради онахон.

— Шундай. Келинглар... — уларни 
дабдурустдан таниёлмай ичкарига так- 
лиф кд\ди Меҳрихон.

— Сизларни излаб-излаб зўрға топ- 
дик, яхшиям ўшанда исмини сўраб қол- 
ган эканман, — дея гап бошлади аёл уйга 
киргач. — Бизни танимаганингиз таби- 
ий. Аммо биз сизларнинг яхшилигин- 
гизни асло унутмаймиз. Аслида водий 
томонларданмиз. Бу — мешшг якка-ёлғиз 
қизим. Куёвим ҳарбш! бўлгаш учун бу 
ерларга хизматга жўнатишди, мен улар 
билан яшайман. Қизим тўққиз йил фар- 
занд кўрмади, кўрсатмаган дўхтиримиз, 
олиб бормаган касалхонамиз қолмади. Та- 
библарни-ку, айтмай қўя қолай. Йил 
ўтган сайин қизим ва куёвим орасига 
совуқчилик туша бошлади. Айниқса, 
қудалар бу туғмас хотинни қўйвор, дея 
очиқ айта бошлашди. Мен Яратганга ил- 
тижо қилишдан чарчамасдим. «Қнзин- 
гиз ҳомиладор», деган одамга бор-бу- 
димни суюнчига бераман, деб ният 
қилардим. Бир куни улар қаттиқ жан- 
жаллашиб қолишди, куёвим жаҳл билан 
уйдан чиқнб кетганча бир ҳафта кўрин- 
мади. Бу орада қизимнинг тоби қочиб, 
ҳушидан кетиб қолди. Уни касалхонага 
олиб бордим, ёнимда пул кам. Зудлик 
билан текширувларни бошлашди, дар- 
мондорилар ёзиб беришди. Дорихонага 
чиқаётсам, эндигина ҳушига келган қизим 
помидор егаси келаётганини айтди. Бо- 
зордан келсам, қарангки, текширувлар 
қизимюшг ҳоми,\адор эканини кўрсатиб 
турибди. Шу тобда менга пул билан иши 
бўлмай, бир талай помидор тутқазиб 
юборган йигитдан беҳад миннатдор

1 бўААям:: Чунки қизйм номидорш боШқо- 
ронғи бўлган экан...

Меҳрихон онахонни таниб қайта 
сўрашди. Ўрнидан қўзғалиб, ошга ун- 
намоқчи бўлди.

— Қизим, биз шошиб турибмиз, — 
деди онахон. — Биласизми, мен эрмак 
бўлар деб, бу ерга келганимизда сигар 
сотиб олг^андим, сут-қатиғи жуда ши- 
рин. Яқинда куёвимнинг иши ўзгариб, 
шаҳарга кетяпмиз. Сигарни олиб кетол- 
маймиз. Мен уни сизларга қолдирмоқ- 
чиман. Чунки, суюнчига нима ният қил- 
ганимни сизга айтдим. Эрингазнинг ях- 
шилиги ҳеч қачон ёдимдан чиқмайди.

Жувон телефонда ким биландир гап- 
лашди. Бир пастдан кейин онахоннинг 
куёви катгакон ола сигирнн бузоқчаси 
билан етаклаб келди. Улар қўярда- 
қўймай, ҳанг-манг бўлиб қолган Меҳ- 
рихонга энди қиёматли қариндош 
бўлишганини қайта-қайта таъкидлаб, 
хайрлашишди...

Ўша сигир ҳар йили туғиб, Со- 
диқжонларнинг оиласини сут-қатиқ 
билан таъминлаяпти. Эр-хотин ҳар гал 
сут-қатиқ ичишганда, одамлар ораси- 
даги ўзаро меҳрдан ҳам тотлироқ 
туйғу йўқлигини дил-дилдан ҳис 
қилишади.

Ю.чдуз ҲОЖИЕВА, 
«МаЬа11а» мухбири.

эълон
Чет элларда меҳнат фаолиятини амалга ошириш истагида 
бўлган Ўзбекистон Республикаси фуқаролари диққатига!

Тузатиш
Газетамизнинг шу йил 13 май сони 6 саҳифасида «Муҳим тавсия» рукнида 

эълон қилинган «Қўлланма тарзида фойдалшшнг» номли тавсиянинг биринчи 
устун учинчи хатбошисидаги сўнгги жумла «Яраштариш комиссияларига фуқа- 
ролар йиғинлари оқсоқоллари ёки уларнинг ўринбосарлари раислик қиладилар», 
деб ўқилсин. Ушбу тавсия «Фуқароларнинг ўзини ўзи бошқариш органлари 
ҳузуридага яраштириш комиссиялари тўғрисида Низом»дан олинган.

Ўзбекистон Республикаси Меҳнат ва 
аҳолини ижтимоий муҳофаза қилиш ва- 
зирлиги ва Корея Республикаси Меҳ- 
нат вазирлиги ўртасида тузилган меҳ- 
нат кучини айирбошлаш тўғрисидаги 
Меморандумга мувофиқ Ўзбекистон Рес- 
публикаси фуқаролари Корея Респуб- 
ликасида меҳнат фаолиятини амалга 
оширишга юбориш учун корейс тили- 
дан ўтказиладиган тест синовларидан 
муваффақиятли ўтишлари ва иш қиди- 
рувчи номзод сифатида Корея Респуб- 
ликаси Меҳнат вазирлигининг иш 
қидирувчилар маълумотлар базасида 
рўйхатга олинишлари лозим. Корейс 
тили бўйича тест синовларидан муваф- 
фақиятли ўтган Ўзбекистон Республи- 
каси фуқароларининг шахсига оид маъ- 
лумотларни Корея Республикаси Меҳ- 
нат вазирлигининг иш қидирувчилар 
маълумотлар базасига киритиш Ташқи 
меҳнат миграцияси масалалари агент- 
лиги томонидан унинг Кореядаги ҳам-

кори Инсон ресурсларини ривожлан- 
тириш хизмати билан биргаликда амал- 
га оширилади.

Шу билан бирга корейс тили бўйи- 
ча тест синовларидан муваффақиятли 
ўтган Ўзбекистон Республикаси фуқа- 
роларига корейс иш берувчиларидан меҳ- 
нат шартномалари олингандан сўнг 
ушбу номзодлар Ташқи меҳнат мигра- 
цияси масалалари агентлиги томонидан 
кетиш олди тайёргарлига бўйича ў қ р  
машғулотларига чақиртирилади.

Эслатиб ўтамизки, корейс иш берув- 
чнларидан меҳнат шартномаларн кели- 
ши, фуқароларни Корея Реснублнкаси- 
да меҳнат фаолиятини амалга ошириш 
учун юборишни ташкил этиш ҳамда Ко- 
реяга кириш визаларини расмийлашти*

риш жараёнида — бирон-бир юридик ёки 
жисмоний шахслар иштирок этмайди.

Фуқароларимизни Кореяга меҳнат 
фаолиятини амалга ошириш учун юбо- 
риш бўйича турли шубҳали шахслар ва 
фирибгарлар томонидан пул эвазига хиз- 
мат кўрсатиш тўғрисидаги ёлғон ваъда- 
ларига ишонмасликларини сўраб қола- 
миз!

Шунингдек, Корея Республикасида 
меҳнат фаолиятини амалга оширишга 
юбориш тўғрисида хизматларни кўрса- 
тиш бўйича шубҳали шахслар ёки фи- 
рибгарлар Сизга мурожаат қилиб ўз хиз- 
матларини таклиф этсалар зудлик би- 
лан Ташқи меҳнат миграцияси масала- 
лари агентлигига мурожаат қилишин- 
газ сўралади.

Ташқи меҳнат миграцияси масалалари агентлипгаинг 
«Ишоич телефонлари»:
8(371)-252-13-61, 8(371)-232-88-27.



«УНИВЕРСИАДА -  2010»

Талабапарнинг катта спорт байрами
28 — 30 МАЙ кунлари Андижонда талаба ёшларнинг «Универсиада — 2010» спорт ўйинлари бўлиб ўтади.

Мамлакатимизда уч босқичли спорт 
тизимининг жорий этилгани ҳамда бола- 
лар спортини ривожлантиришга алоҳида 
эътиборЧэерилаётгани натижасида қисқа 
фурсатда ёшларимиз орасидан юзлаб ну- 
фузли турнирларнинг ғолиблари етишиб

Т А Р А Д Д У Д

Майдонда
маҳоратлилар
беллашади

Фарғона водийсининг гавҳари, деб 
таърифланган гўзал Андижон яна тан- 
тана оғушида. Шаҳарнинг замонавий 
спорт мажмуаларида «Универсиада — 
2010» спорт мусобақаларининг респуб- 
лика финал босқичи беллашувларига 
старт берилади. Қорақалпоғистон Рес- 
публикаси, Тошкент шаҳри ва барча ви-1 
лоятлардаги олий ўқув юртларининг энг 
яхши талаба-спортчилари бир неча кун 
давомида спортнинг 12 тури бўйича 
ғолиблик учун кураш олиб борадилар.

Ушбу спорт тантаналарининг футбол 
мусобақалари маҳалламизда янги қуриб 
битказилган «Футбол академияси» маж- 
муасида ўтказилиши бизни беҳад қувон- 
тирди. Маҳалладошларимиз ажойиб фут- 
бол ўйинларининг гувоҳи бўлиб, олам- 
олам завқ оладилар. Айниқса, фарзанд- 
ларимиз учун бу мусобақалар катта шо- 
диёнага айланса ажаб эмас.

«Универсиада — 2010» спорт мусо- 
бақаларига ҳозирлик кўришда маҳалла- 
миз аҳли ҳам фаол иштирок этди. Оқсо- 
қоллар раҳбарлигида кўчалар, арикдар 
тозаланди, гуллар экилди. «Футбол ака- 
демияси» жойлашган Мирзажон Му- 
ҳиддинов кўчасида кенг кўламли обо- 
донлаштириш ишлари олиб борилди. 
Маҳалла тадбиркорлари ёрдами, фуқа- 
роларнинг фаол иштирокида деворлар, 
дарвозалар бир хил рангга бўялди. Йўл 
бўйидаги дарахтларга шакл берилиб, 
оқланди.

Маъмуржон АБДУЛЛАЕВ, 
Андижон шаҳридаги Исломобод 

маҳалласи фаоли, 
меҳнат фахрийси.

ГИМНАСТИКА

Чемпионат
якунланди

Пойтахтимиздага "Универсал" спорт 
саройида спорт гимнастикаси бўйича 
мамлакат чемпионати якунланди.

Спорт усталари ўртасидаги кўпкураш 
баҳсларида пойтахтлик Отабек Машари- 
пов шоҳсупанинг юқори поғонасини эгал- 
лади. Тошкент вилояти вакили Давлат 
Норматов иккинчи ўринни банд этган 
бўлса, учинчи ўрин фарғоналик Сало- 
ҳиддин Мирзаевга насиб этди.

Спорт усталигига номзод гимнасти- 
качилар ўртасидаги кўпкураш баҳслари- 
да Тошкент вилояти вакили Жамшид 
Ҳикматиллаев олтин медалга сазовор 
бўлди. Фарғоналик Муҳаммад Сулаймо- 
нов кумуш, самарқандлик Давлат Аб- 
дуллаев бронза медални қўлга киритди.

Қизлар ўртасидаги кўпкурашда пойтах- 
тлик гимнастикачиларга тенг келадигани 
топилмади. Спорт усгалари ўртасида Луиза 
Галиулина биринчи, Диана Каримжонова 
иккинчи ва Ирина Володченко учинчи 
ўринни эгаллади. Спорт усталигига ном- 
зод гимнастикачи қизлардан Анастасия 
Белькова, Эльвина Амзаева ва Ҳилола До- 
шюрова ғолиб, деб топилди.

ЎзА

чиққан бўлса, Ватанимизнинг шаҳару қиш- 
лоқларида бири-биридан кўркам, замона- 
вий спорт мажмуалари қад ростлади.

Уч босқичли спорт тизимининг юқори 
бўғини бўлган Универсиада спорт ўйинла- 
рига бу йил ҳар галгидан ҳам қизғин ҳозир-

лик кўрилди. Натижада спорт ўйинлари 
бўйича Тошкент, Самарқанд, Наманган, 
Қарши, Нукус шаҳарларида ўтган минта- 
қавий босқич баҳслари жойларда том маъ- 
нода байрамга айланиб кетди. Босқич голиб- 
лари энди Андижонда совринли ўринлар

учун кураш олиб борадиган бўлишди.
т- Андижон мусобақалари нафақат та- 

лабаларнинг катта спорт байрами, балки 
238 нафар мураббий учун истегдодларни 
саралаш майдони ҳамдир, — дейди «Уни- 
версиада — 2010» спорт ўйинларини ўтка- 
зиш пггабининг масъул котиби Билол Аг- 
замов. — Бу галги Универсиада спорт 
ўйинларининг финал беллашувларида 1778 
нафар спортчи медаллар учун кураш олиб 
боришса, 154 нафар ҳакам уларнинг ма- 
ҳоратларини баҳолашади. Шунингдек, тур- 
ли спорт ташкилотлари ва олий ўқув юрт- 
ларидан 2700 нафардан зиёд меҳмон тад- 
бирларда бевосита иштирок этади.

Гап спортнинг ўн икки тури бўйича 
Андижонда ўтадиган баҳсларда кимнинг 
ғолиб ёки мағлуб бўлишида эмас. Энг 
муҳими, мусобақалар натижасида ёшла- 
римиз янада жипслашади, дўстлашади, 
маҳорати ошади. Уларда Ватанга муҳаб- 
бат ва садоқат туйғуси юксалади. Аҳоли 
ўртасида соғлом турмуш тарзи кенг тарғ- 
иб этилади. Бу эса эртага Ўзбекистон шуҳ- 
ратини дунёга достон этадиган спортчи- 
лар авлодининг камол топишига хизмат 
қилади, албатга.

Лазизбек ЮҲИДОВ

БИР ЎЛКАКИ...

пойининг гавҳари
Харсангтош устида атрофни кузатиб 

ўтирибман. Ёнгинамдан шарқираб Тол- 
булоқсой томонларга бир ариқ оқиб ўтяп- 
ти. Пойимда оқаётган сув ўйноқлаб, тош- 
дан-тошга урилади. Оппоқ кўпик қопла- 
ган тўлқинчалар эркаланаётгандай 
шўхланади. Рўпарада эса Қўрчитоғ ҳамда 
оқшом хаёлига чўмган Оққўртонсой да- 
раси салобат тўкиб турибди. Манзара мо- 
ҳир мусаввир яратган санъат асарига 

. ўш айдни. Бяланд-паст тоғ қоя.\аридаги; 
хирагина шакллар Ғарб меъморчилиги- 
нинг ўрта асрларга хос услубини ёдга 
солади. Тикилиб қарасангиз кўз ўнгин- 
гизда муҳташам саройларнинг элас-элас 
жонланаётган суврати гавдалангандек 
бўлади.

Қуйирокда эса гоҳ ним яшил, гоҳида 
оч сариқ қалин арчалар кўзга ташлана- 
ди. Улар гўё сокинлик бағрига сингиб 
бораётгандек. Чунки мудом эсиб турув- 
чи кўкламги шабадада бирор шох ёки 
бутоқнинг қилт этганини сезмайсиз. Улар 
шу туришича аввал қўлда чизилиб,

сўнгра атрофлари ўта чеварлик билан 
қирқилиб шакл берилган ва тоғ тўшига 
шундоққина қадаб қўйилган безакларга 
ўхшайди...

Бу бетакрор манзара Сурхон воҳаси- 
нинг Шеробод туманидаги сўлим «Хўжа- 
нқо» қишлоғига хос. Саккиз юзга яқин 
аҳоли истиқомат қиладиган обод ва 
кўркам қишлоқда мактаб, фельдшер-аку- 
шерлик пункти, кинозал, болалар ором- 
гоҳи, қатор дўконлар, маҳалла идораси, 
дам олувчилар учун 8 та коттеж бор. 
Қишлоқ аҳли тоғликларга хос самимий, 
чайир, соғлом ва меҳнатда тобланган ин- 
сонлар. Йигитлари от чопиш, кураш ту- 
шиш ва ов қилишни хуш кўришади. 
Улар, асосан, қўй-эчки боқишади, сигир 
парваришлайди, йилқичилик билан шу- 
ғулланишади.

Қишлоқнинг тоққа туташ қисми — 
«Бошчарбоғ»даги шифобахш булоқ 
суви ошқозон ва тери касалликларига 
даво. Атроф тоғ чўққилари билан ўрал- 
ган. Туну кун эсиб турадиган муздай

МУСОБАҚА

шабада кишини хаёллар оғушига чор- 
лайди, руҳини кўтаради. Шу боис бўлса 
керак, бу ерда икки марта, яъни 1995 
ва 1998 йилларда жаҳоннинг 65 мам- 
лакатидан олимлар ташриф буюриб, 
йирик халқаро симпозиумлар ўтказил- 
ганди.

Юксак тоғлар пойида ястанган Хўжа- 
нқо қишлоғини машҳур қилган яна бир 
муҳим жиҳат бу жойдаги қўриқхона. 
Унинг ҳудудида тоғ эчкиси, силовсин, 
қоплон айиқ каби жониворлар кўп. Му- 
ҳими, Кўҳитангтоғ тизмаларида «Қизил 
китоб»га киритилган 150-200 нафар бу- 
рама шохли эчкилар ҳам бор.

Айниқса, гоҳ оқ, гоҳ қизил товла- 
ниб кўзни қувонтирувчи каллапўшдек 
йирик боғгули (атиргул ҳам дейишади) 
фақат Хўжанқода ўсади. Бетакрор таби- 
ати, гўзаллиги, обод ва кўркамлиги боис 
бу қишлоқни бемалол Кўҳитанг пойи- 
даги қишлоқлар орасида гавҳари, деса 
бўлади.

Тўра ҚОБИЛОВ

Таэквондочиларимиз муваффақияти
ЖОРИИ йилнинг 20-23 май кунлари 

Қозоғисгоннинг Остона шаҳрида таэквон- 
донинг ВТФ ва ВТФ Пумсе йўналишлари 
бўйича ўтказилган Осиё чемпионатида иш- 
тирок этган ҳамюртларимиз иккита кумуш 
ва етгита бронза медални қўлга киритди.

Иигирма тўрт давлатдан уч юз нафардан 
зиед спортчи ишшрок этган мусобаҳада та- 
эквондонинг ВТФ йўналиши бўйича кдтнаш- 
ган жанговар яккакурашлар бўйича I Осиё 
ўйинлари кумуш медаль совриндори Евге- 
ния Каримова ва умидли спортчимиз Дило- 
бар Саъдуллаева иккинчи ўринни эшллади.

Феруз Сатгоров, Зайнобиддин Назара- 
лиев, Дмитрий Ким ва Собир Назаралиев

бронза медалга лойиқ топилди.
Таэквондонинг ВТФ Пумсе йўналиши 

бўйича иштирок этган ҳамюртларимиздан 
Дмитрий Миршин, Евгений Шукбаров ва

№
Александр Ли бронза медаль билан тақ- 
дирланди.

Байрам АЙТМУРОДОВ, 
ЎзАмухбири.

ИМКОНИЯТ

Тадбиркорлик 
фаолияти ҳимояда

КЕИИНГИ йилларда мамлакатимиз- 
да тадбиркорлик фаолиятига 
аралашувларни чеклаш, солиқ тизими- 
ни такомиллаштириш, тадбиркорларнинг 
имтиёзларини кўпайтириш масаласига 
алоҳида эътибор қаратилмокда. Айниқ- 
са, Президентимизнинг «Тадбиркорлик 
субъектларини ҳимоя қилиш тизимини 
такомиллаштириш чора-тадбирлари 
тўғрисида»ги фармонининг қабул қили- 
ниши давлат томонидан тадбиркорлик 
фаолиятини ҳуқуқий жиҳатдан ҳимоя- 
лашда муҳим аҳамият касб этмоқда.

Мазкур фармонга кўра, тадбиркор- 
лик субъектларининг молия-хўжалик 
фаолиятини текшириш (тафтиш қилиш) 
белгиланган тартибда, фақат давлат 
солиқ хизмати органлари томонидан, агар 
текшириш давомида солиқ ва валютага 
оид жиноятлар аниқланса, Ўзбекистон 
Республикаси Бош прокуратураси ҳузу- 
ридаги Солиқ ва валютага оид жиноят- 
ларга қарши курашиш департаменти то- 
монидан амалга оширилади. Назорат 
органларининг мансабдор шахслари тад- 
биркорлик субъектларида ўз ваколатла- 
ри ва назорат соҳаси доирасидан ташқа- 
ри масалалар бўйича ўтказган ҳар қан- 
дай текшируви учун жавобгарликка ва 
ҳатто жиноий жавобгарликка тортили- 
ши мумкин.

Фармондаги муҳим янгиликлардан 
бири тадбиркорлик субъектларига фа- 
қат суд орқали қўлланилиши мумкин 
бўлган ҳуқуқий таъсир чоралари доира- 
сининг белгиланишидир. Хусусан, фао- 
лиятни тугатиш ва ҳуқуқбузарлик пред- 
метларини давлат даромадига ўтказишга 
доир ишларнинг барчаси, шунингдек,

молиявий санкцияларни қўллаш, фао- 
лиятни ва банклардаги ҳисоб варақлар 
бўйича операцияларни тўхтатиб қўйиш 
ҳамда тадбиркорлик фаолиятининг ай- 
рим турлари билан шуғулланиш учун 
лицензияларни ўн иш кунидан ортиқ 
муддатга тугатиш ва бекор қилиш 
ҳақидаги ишлар тегишли судлар томо- 
нидан ҳал қилинади. Тадбиркорлик 
субъектларининг молия-хўжалик фао- 
лиятини текшириш ваколати давлат 
солиқ органлари зиммасига катга масъу- 
лият юклайди. Энг муҳими, бу жараён- 
даги турли келишмовчиликларга барҳам 
беради.

Таъкидлаш жоизки, департаментнинг 
асосий вазифаси ҳам қонунни бузмас- 
дан ишлаётган тадбиркорлар фаолияти- 
га аралашиш эмас, балки бошқа ҳуқуқни 
муҳофаза қилувчи органлар билан ҳам- 
корликда яширин иқтисодий фаолият 
олиб борувчи «тадбиркорлар»ни фош 
этиш, солиқ тўлашдан бўйин товлаш ва 
валюта билан боғлиқ қонунбузарликлар- 
га чек қўйиш бўйича тезкор тадбирлар- 
ни кучайтиришдан иборатдир.

Албатта, юқоридаги қоидаларнинг 
мустаҳкамлаб қўйилгани, биринчидан, 
текширишлар сонининг кескин камай- 
ишига олиб келса, иккинчидан, назорат 
органлари томонидан такрорий текши- 
рувлар ўтказилишининг олдини олади, 
энг асосийси, тадбиркордарда самарали 
ишлаш ва изланиш учун кўпроқ вақт 
бўлади. г,

Бекзод ДАДАЖОНОВ, 
Бош прокуратура ҳузуридаги 
СВОЖЖДЛҚК Департаменти 

бўлим катта инспектори.

Агар бошингиз оғриса...
Савол: — ч>ирзинуим ииш иғричиуин шилихш цили 

оғрицларнинг сабаби асабдан ҳам бўлиши мумт нми?
Умаржон АБДУЛЛАЕВ. 

Андижон вилояти Асака туманидаги 
«Янгисор» маҳалласи.

Фарзандим бош оғриғидан шикоят ҳилади. Айтинг-чи, бу

ОДАТДА, бош оғриғи асаб, уйқусиз- 
лик, заҳарланиш, хафақонлик, камқон- 
лик оқибатида юз беради. Шунингдек, 
бош оғриғига мия суягининг лат ейи- 
ши, организмда жиддий ўзгаришларнинг 
содир бўлиши ҳам сабаб бўлади. Бош- 
нинг «зирқираб оғриш», «чакканинг ган- 
гиб оғриши», «санчиқли оғриш» ва бош- 
қа турлари қайд этилган. Бошнинг «хум 
бўлиб» ёки «босиб оғриши» фронтит 
ёки гайморитдан, тиш ёки қулоқ хаста- 
лигидан, бошнинг мия қисмидаги то- 
мирларда қоннинг кўплиги ёки кам- 
лигидан бўлиши мумкин.

Олимларнинг фикрича, бош оғриғига 
инсон ички аъзоларида чиқинди модда- 
ларнинг тиқилиб қолиши ҳам сабаб 
бўларкан. Бундай ҳолатда организмни то- 
залаш лозим бўлади. Бош оғриғи ошқо- 
зон-ичак фаолиятидаги жиддий ўзгариш- 
лар туфайли ҳам содир бўлиши мумкин. 
Бош оғриғини даволаш учун, аввало, шу 
дардга сабабчи бўлган омилларни барта- 
раф этиш керак. Бунда табиий восита- 
лардан фойдаланиш яхши самара беради. 
Қуйида мутлақ зарарсиз бўлган халқона 
даво усуллари хусусида тўхталамиз:

— бош лўқиллаб оғриганда хантал 
(горчица) кукуни тоза асал билан қўшиб, 
яхшилаб аралаштирилиб пешонага 
қўйилса, оғриқ тез қолади;

— бош «хум бўлиб» ёки кўзни тин-

дириб, гангитадиган тарзда оғриса, бу 
хафақонлик (гипертония)дан дарак бе- 
ради. Бунда цитрус мевалари — лимон, 
апельсин, мандарин, нордон анор, до- 
вучча, кўксултон, тоғолча, ровоч каби 
табиат неъматларидан, шунингдек, кўк 
сомса, кўк чучвара, қовоқли таомлар, 
шотут ва қулупнай шарбатларидан ис- 
теъмол қилиш яхши натижа беради;

— бош айланиб, кўз тингандек бўлиб 
оғриши камқонликдан, шунингдек, қон 
босими пасайиб кетишидан. Агар бу таш- 
хис шифокор томонидан қўйилган бўлса, 
у ҳолда олма, беҳи, узум, асал билан 
ёнғоқни аралаштириб истеъмол қилиш 
керак;

— агар тинка қуриб, бош гангираб 
оғриса, унда дармонбахш неъматларни 
истеъмол қилиш керак. Бундай бош 
оғриши аксарият ҳомиладор ва эмизик- 
ли аёлларда кузатилади. Дармонсизлик 
билан кечадиган бош оғриқларида 
қадим-қадимдан узум ва тут шинниси 
истеъмол қилинган.

Бош оғриғига бемор ўз билганича 
оғриқ қолдирувчи препаратлар(анальгин, 
тримол, ультрамол, кетонал, цинепар, 
этодин ва бошқа)дан фойдаланмаслиги 
керак. Фақат шифокорнинг тавсияси 
билан даволанган маъқул.

Маннон НАБИЕВ, 
доришунос.

ЭЙ, СИЗ ОДАМЛАР, ЭСИЗ ОДАМЛАР.

Нафс балоси — ум р жаф оси
О наизорнинг бир кечада орзу- 

умидлари чил-парчин бўлди. 
Куни кеча кенжа фарзанди- 
нинг бошини иккита қилиб, 
энди роҳатини кўраман, де-

ганда...
— Юрак бағримни куйдириб кетган 

болам-а...
Кўксига муштлаб йиғлаётган онанинг 

ноласи еру кўкни ларзага солди...
Ҳаммаси бир парча ердан бошланди. 

Кенжа ўғли Зокиржонни уйлаган она 
рўзғорни тиклаб олишни ўйларди. Раҳ- 
матли турмуш ўртоғи билан тўнғич ўғли 
Тойиржон қир бағридан янги ер очиш- 
ганди. Ўша ерни Зокиржонга хатлаб бер- 
саммикин, деган ўй ўтди хаёлидан. 
Тойиржондан кўнгли тўқ, ўзини ўнглаб 
олган, ҳовли-жойи бор. Бундан ташқа- 
ри, томорқасидан келаётган даромад ҳам 
ёмонмас. Бу фикрини катга ўғли Тойир-

жонга аитганида, у индамаи тескари 
қаради. Буни она ризоликка йўйди. Бир 
қориндан талашиб тушган жигарлар-да, 
йўқ дермиди, деган ўй билан она қаро- 
рини амалга оширди. Янги келин-куёв 
кўч-кўронини олиб, қирга деҳқончилик 
қилиш учун кўчиб чиқишди.

32 сотих ер укасининг номига ўтган 
кундан бошлаб Тойирнинг тинчи йўқол- 
ди. Ахир, ўша ерда унинг ҳам улуши 
бор эди-ку. Бу ҳақда ўйлагани сари 
унинг ғазаби қўзирди. У бир неча бор 
укаси билан жанжал қилди, ҳатго ёқала- 
шишгача боришди. Айниқса, ичган пайт- 
лари Тойирни таниб бўлмасди. Оқибат- 
да, ака-ука ўртасидаги ришталар узи- 
либ, уларнинг бир-бирини кўришга 
кўзи, отишга ўқи қолмади.

Тойир болалигидан жаҳли тез, та- 
жанг феъл эди. Шу боис, унинг айтга- 
ни айтган, дегани деган бўларди. Она-

си ерни хатлаб бераман, деганида нима 
жин уриб индамади, ҳеч ўйлаб ўйига 
етолмасди. Отаси билан тер тўкиб иш- 
лов берган ерга укасининг осонгина эга- 
лик қилаётганини у, "ҳазм қилолмади". 
Кўзи қонга тўлиб, ғазаб отига минган 
ака ярим тунда болта кўтариб, укасй ва 
келини ётган чайлага қараб йўл 'олди. 
Нафс, алам, жаҳл Тойирни одамийлик- 
дан мосуво қилганди. Ухлаб ётган ука- 
сининг тепасида болта кўтариб турга- 
нида ҳам юраги «жиз» этмади. Аксинча, 
алам билан укасининг бошига болта би- 
лан ура бошлади. Шу пайт уйғониб қол- 
ган келинни кўриб, ваҳшийларча унга 
ташланди. Бечора келин бошига келиб 
тушган зарбдан додлашга ҳам улгурма- 
ди. Қилғилиқни қилиб қўйган Тойир 
жиноят изларини йўқотиш мақсадида 
ариқ устидаги кўприкни бузиб ташлаб, 
изига қайтди.

Эртаси кун, бу мудҳиш воқеани эши- 
тиб, даҳшатга тушган қоратутликлар 
қонга беланиб ётган Зокирни уйига, ча- 
лажон Марямни эса касалхонага олиб 
кетишди.

Одамнинг оласи ичида бўларкан. 
Тойир укасининг дафн маросимида дод 
солиб йиғлади. Орада укамни сенлар 
ўлдиргансан, деб қўшниларига ташла- 
нар, ҳуқуқни муҳофаза қилувчи идора 
ходимларига қотилни топиб бермасанг- 
лар ўзларингдан кўринглар, деб дўқ- 
пўписа ҳам қиларди. Ҳатго уларга ёрдам 
бериш баҳонасида ўзи ўйлаб топган гу- 
мондорларни кўрсатди. Ахир, ким ҳам 
ундан шубҳа қиларди. Биринчидан жи- 
ноятини ҳеч ким кўрмаган бўлса, укаси 
учун жони ачиб югураётганини ҳамма 
билиб турибди. Бундан ташқари, ягона 
гувоҳ келини эса жон талашиб ётибди. 
Аммо у ўйлагандай бўлмади: шифокор-

лар ёр^\ами билан келиннинг ҳаёти сақ- 
лаб қолинди.

Жиноят фош қилинди. Тойир Са- 
фаров одил суд ҳукми билан тегишли 
жазосини олди. Бироқ...

Агар қўни-қўшни, маҳалла-кўй эъти- 
бо^сиз бўлмаганида, ака-ука ўртасидаги 
келишмовчилик ўз вақтида бартараф эти- 
либ, улар муросага келтирилганида бу 
воқеа содир бўлармиди? Афсуски, ҳамма 
ўз тинчини ўйлади. Ҳатго маҳалла оқсо- 
қоли, профилактика инспектори ҳам бу 
низога лоқайд қарашди. Энг ачинарли- 
си, бир вақтнинг ўзида она икки ўғли- 
дан айрилди. Икки оила барбод бўлди. 
Мупггипар она ногирон келини-ю, но- 
расида гўдаклар билан ёлғиз қолди...

Рўзиқул БЕКНАЗАЮВ, 
Жиноят ишлари бўйича 

Қашқадарё вилоят судинииг судьяси.

Ҳ ар фарзандга — меҳр, эъти- 
бор!» шиори осгада ўгказила- 
ётган ҳафталикда андижонлик- 
лар ҳам фаол иштирок этмоқ- 

далар. Ҳафгалик даюмида вилоят маркази- 
даги маданият ва истироҳат боғларида, Бо- 
бур номидаги миллий исгироҳат боғида, Бо- 
лалар боғида ранг-баранг тадбирлар ўтка-

зиш режалапггирилган. Болалар боғидаги тур- 
ли атракционлар ҳафга даюмида меҳмон- 
ларга бепул хизмат кўрсатади. Ҳомийлар 
ҳисобидан музқаймоқ сайллари уюпггири- 
лади. Шунингдеқ вилоят драма ва қўғирчоқ 
театрлари, кинотеатрлар ҳамда музейларнинг 
эшиклари болалар учун очиқ бўлади.

Вилоятдаги 861 та маҳалла фуқаролар 
йиғинининг барчасида турли спорг мусоба- 
қаларини ўтказиш, концерт дастурлари на-

мойиш қилиш, ахборот-ресурс марказлари- 
да кўплаб маданий-маърифий тадбирлар 
кўзда тутилган. Бу борада Андижон, Асака 
шаҳарлари, Пахтаобод, Жалолқудуқ Қўрғон- 
тепа ва Балиқчи туманларида ибратли иш- 
лар амалга опшрилмокда.

«Маҳалла» жамғармаси бўлим ва бўлин- 
малари вилоятдаги Меҳрибонлик уйлари, 
Мурувват уйлари ва «Болалар шаҳарчаси»- 
даги болаларга мурувват ёрдами кўрсата-

дилар. Вилоятдаги 500 дан зиёд кам таъ- 
минланган оилаларнинг фарзандларига сов- 
ға-саломлар улашилади.

Ислоҳот ислоҳот учун эмас, ислоҳсгг ин- 
сон учун, унинг бахту камоли учун хизмат 
қилмоғи лозим. Президенгимиз томонидан 
мусгақилликнинг илк йилларида илгари су- 
рилган бу тамойил кучли ижгимоий ҳимо- 
яга асосланган жамнятимизда усгувор вази- 
фаларнинг ижросини таъминлашда муҳим 
роль ўйнаб келмокда. Шу маънода, байрам 
кунларида ногирон, ижтимоий ҳимояга муҳ- 
тож ва якка таргибда тарбияланаётган бола- 
лар ҳам эътибордан четда қолмайди. Дасгур 
доирасида улар ҳолидан хабар олиш, уларш 
мурувват кўрсатиш белшланган.

Ҳа, халқимиз болажон халқ. Қаерда 
бўлмайлик, қай бир ишга қўл урмайлик, 
ўй-хаёлимиз фарзандларимиз камоли 
ҳақидаги режалар билан банд. Уларнинг 
иқболи баланд бўлишини ният қиламиз. Бу- 
гун юртимиздд бунёд этилган ва этилаётган 
муҳгашам спорт, саньат кошоналари, билим 
масканлари — барча-барчаси болалар учун, 
уларнинг бахту саодати учун эканлигини 
дунё эътароф эггмокда. Олимпиада майдон- 
ларида, жаҳон чемпионатларида, илм-фан, 

рт кошоналарида Ўзбекистон болалари- 
иблик шохсупаларига кўтарилиб, 

улар Чйарафига Ватан мадҳиясининг янгра- 
ётгани — бу «Фарзандларимиз биздан кўра 
кучли, билимли, доно ва албатга, бахтли 
бўлишлари шарт»лигининг ифодасидир.

Мухбирларимиз.

Боланинг бегонаси бўлмайди
П ойтахтимизнинг Чилонзор ту- 

манидаги «2-Чарх Камолон» 
маҳалласида жойлашган 22- 
Меҳрибонлик уйига борганим- 

да ҳовлида нималарнидир муҳокама 
қилаётган икки нафар бола эътиборим- 
нн тортди. Уларнинг қошу кўзи, юз 
тузилиши иккн тоичи сувдеқ бир-бц- 
рига ўхшаш.

— Танишсак бўладими? — дедим 
уларга юзланиб.

Болалар бирваракайига салом бериб, 
ўзларини таннтишди.

— Менинг исмим Ҳасан, бу укам 
Ҳусан, 1-оилавий гурухданмиз.

— Нима ҳақида баҳслашяпсиз?
— Меҳрибонлик уйимизда амалий 

ҳайкалтарошлик тўгараги очилган. Ус- 
тознмиз Адҳам ака ҳар ҳафта шанба куни 
дарсдан бўш вақтимизда турлн ҳе йкал- 
чалар ясашни ўргатади. Ўтган йиХда тан- 
ловда ғолиб чиқиб, олтин медаль олган 
эдим. Бу йил диплом билан такдирлан- 
дим. Укам билан тенгдошларимизнннг 
ижоди ҳақида гаплашаётган эдик.

— Хўш, таассуротлар қандай?
— Бизнинг гуруҳимиз яхши нати- 

жага эришди. Ҳусан Муродов «Асал еб 
турган айиқча»ни ясаб олтин медалга 
эга бўлди. Азиз Тангиров эса «Копток- 
нинг устига чиқиб турган мушукча»ни 
ясаб, кумуш медаль олди.

— Баракалла, энди мени директор 
хонасига бошлайсизларми?

— Сизга йўл кўрсатган бу болалар 
бизнинг фахримиз, — дея қарши олди 
Меҳрибонлик уйи директори Гуландон 
Субҳонова. — Икки жуфт эгизагимиз 
бор. Ҳасан-Ҳусан Муродов ва Саломов- 
лар. Болажонларимиз тиришқоқ, билимга 
чанқоқ. Улар тумандаги 128 - мактаб- 
нинг 7- ва 5-синфларида таҳсил оли- 
шади. Яқинда Баркамол авлод йилига 
бағишланган «Тасвирий санъат ҳафта- 
лиги» доирасидаги мактабдан ташқари 
таълим муассасалари тўгарак аъзолари 
ўртасида ўтказилган «Камалак — 2010» 
танловида ҳайкалтарошлик бўйича ғолиб 
ва совриндор бўлиб, юзимизни ёруғ 
қилишди. Меҳрибонлик уйидаги 115 на- 
фар ўғил-қиз орасида шеър ёзадиган, 
дутор чаладиган, айниқса, расм чизишга 
қобилиятли болалар кўп. Тарбияланув- 
чилар мактабда таълим олиб қайтгач, ша- 
ҳардаги «5еп ¥о1дЧг Етаззап» болалар 
жамғармасида қизиққан фанларидан 
қўшимча дарс олишади. Улар бўш вақт- 
ларига қараб, 13 та тўгаракда машғу- 
лотлар билан шуғулланишади.
' Республикамизнинг турли вилоятлари-

дан келган 7 ёшдан 16 ёшгача бўлган бо- 
лалар шу ерда яшаб, таълим-тарбия оли- 
шади. Тоза, озода ётоқхоналар, дам олиш 
ва дарс тайёрлаш хоналари болажонлар 
ихтиёрида. Уларга бириктирилган 17 на- 
фар тарбиячининг 5 нафари «Ўзбекистон 
халқ маорифи аълочиси» нишондори, бир 
нафари «Шуҳрат» медали соҳиби.

— Бу даргохда фаолиятимни бошла- 
ганимга 14 йил бўлди, — дейди тарбиячи 
Ҳафиза Рафиқова,— Баъзида талабчан она 
бўлсам, баъзида болаларга тенгдошдек му- 
омала қиламан. Тарбиямдаги ўғил-қизлар- 
нинг ҳар бири ўзига хос феъл-атворга 
эга. Уларнинг кўнглига йўл топиб, ҳаётга 
тўғри йўналтириш вазифамиз. Меҳрибон- 
лик уйида 4 та оилавий, 2 та ҳарбий- 
спорт гуруҳимиз бор. Оилавий гурухда бо- 
лаларнннг ёши фарқланмайди. Улар ака- 
ука, опа-сингилдек яшашади. Ўғил бола- 
лардан иборат ҳарбий-спорт гуруҳи эса 
ҳафтанинг белгиланган кунларида Олий 
ҳарбий қўмондонлик мактабинннг махсус 
машқ майдончасида машғулот ўтказиша- 
ди. Машғулотлар болаларнинг соғлом 
бўлишига ёрдам беради. «Уй-рўзюр ака- 
демияси», «Болалар парламенти»ини таш- 
кил қилганимиз болажонларнинг меҳнат- 
га лаёқатини опшришда, сиёсий ва маъ- 
навий дунёқарашининг кенгайишида му- 
ҳим омил бўлмокда.

Бу маскандаги ўсмирларни мустақил 
ҳаётга тайёрлаш, ибратли оилалардаги 
муҳитни ўзлапггириш мақсадида Меҳри- 
бонлик уйи жойлашган «2-Чарх Камо- 
лон» маҳалласи билан изчил ҳамкорлик 
йўлга қўйилган. Маҳалла фаоллари би-

Суратда: Хасан ва Хусан Саломовлар.

лан биргаликда ўтказилаётган тадбирларга 
ёшларнинг қизиқиши катга.

— Боланинг бегонаси бўлмайди. Меҳ- 
рибонлик уйида тарбия топаётган ёшлар 
ҳам шу юртнинг фарзандлари. Улар билан 
бўладиган учрашувларда ибратли оила ва- 
киллари, маҳалла фаоллари иштирок этиб, 
фойдали маслаҳатлар беришади, — дейди

маҳалла фуқаролар йиғини масъул котиби 
С.Ибрагимова. — Яқинда Меҳрибонлик 
уйида тарбия топиб, мустақил ҳаёт остона- 
сида турган икки нафар ёшнннг тўйинн 
ўтказдик. Совчиликдан тортаб, барча ма- 
росимларни ихчамлаштириб ташкиллаш- 
тирдик. Бундан ташқари, маҳалламизда Ха-

лқаро болаларни ҳимоя қилиш кўнн мўно- 
сабати билан «Ҳар фарзандга — меҳр, 
эътибор!» шиори остидаги махсус ҳафта- 
лик доирасида бир қатор тадбирлар амалга 
оширилмоқда. Айнан мазкур ҳафталик 
доирасида ижтимоий ҳимояга муҳгож, кам 
таъминланган оила фарзандлари, Меҳри- 
бонлик уйн, махсус мактаб-интернат тар- 
бияланувчиларини шаҳримиздаги дам олиш 
ва истироҳат боғларига саёҳатини режа- 
лаштирганмиз. Меҳрибонлнк уйи фақат 
байрам ва тадбирларда эмас, ҳар доимо ма- 
ҳалла аҳлининг эътиборида.

Болалик ширин орзулари билан 
гўзал. У дамларни эслаб, беғубор бола- 
ликнинг беташвиш кунларини қўмсама- 
ган инсон топилмаса керак. Меҳрибон- 
лик уйи тарбияланувчилари ҳам умр- 
нинг шундай тотли палласида давлати- 
мизнинг ғамхўрлигида она-Ватанга меҳр, 
эртанги кунга ишонч руҳида камолга ет- 
мокда.

Гўзал НОРЧАЕВА, 
«МаЬа11а» мухбири.

М У Л О Ҳ А З А

Қўғирчоқлар
овунчоқ...ми?

БУГУН дунёда кечаётган глобаллашув 
жараёни, фан ва техниканинг илтор та- 
раққиёта инсонияг учун чексиз имкони- 
ятлар эшигини очмокда. Чунончи, дунё- 
нинг нариги бурчагида юз берган воқеа 
бир зумда жаҳонга тарқалади. Компьютер 
сир-синоатларини беш қўлдай биладиган 
болани бундан ўн йил олдинги тенгдоши 
билан қиёслаш мушкул. Айниқса, ингер- 
нет тизими ёшларимиз ҳаётининг бир 
бўлагиш айланиб улгурди.

Президентимиз «Юксак маънавият — 
енгилмас куч» асарида одамларимиз онги- 
да пайдо бўлган гоявий бўшлиқ ўрнини 
маънавий ва ахлоқий тубанлик иллатлари- 
ни ўз ичига олган «оммавий маданият» 
эгаллаши мумкинлигидан хавотирланиб, 
таъкиддайди: «Табиийки, «оммавий мада- 
ннят» деган ниқоб осгида ахлоқий бузуқ- 
лик ва зўравонлик, индивидуализм, эго- 
центризм гояларини тарқатиш, керак бўлса, 
шунинг ҳисобидан бойлик орттириш, бошқа 
халқларнинг неча минг йиллик анъана ва 
қадриятлари, турмуш тарзининг маънавий 
негазларига беписандлик, уларни қўпо- 
ришга қаратилган хатарли тахдидлар одам- 
ни ташвишга солмай қўймайди».

Юртбопшмиз куюнчаклик билан таъ- 
кидлаган бу масала барчамизни ҳушёрлик- 
ка, эҳтиёткорликка ундайди. Шу ўринда 
гаяг арзимасдек бўлиб кўринган, аммо ким- 
ларнингдир «оммавий маданията»ни тар- 
ғиб қилаётган қўғирчоқлар хусусида тўхтал- 
моқчимиз.

Ҳаёпш кузатишларддн мамумкқ ёш бо- 
лалар қизиқувчан, ён-атрофдэш юқеаларни 
борича кдбул қиладиган бўлишади. Шу нуқ- 
тан назардан болажонларш кўзни қувната- 
диган, уларни руҳан бойитадиган, онг ва 
тафаккурларида умуминсоний фазилатларни 
кургак отшриб, атроф-муҳигга меҳр уйғота- 
диган ижодий маҳсулотлар тавсия эгалади. 
Одегм ўғил бслалар нарса-буюмга, темир- 
терсакка ўч бўлишса, қизалоқлар қўғирчоқ- 
ларга кшиктппдди. Ах^миягли жиҳаяи шун- 
даки, бола тафаккурига миллий аньаналар, 
кдарияглар айнан ўинайдиган ўшшчоқлари 
ва ўйинлари билан сингади, кургак огвдшқ 
булар фарзандларимиз матнавий дунёсининг 
миллий кддриятларимиздэн озиқланиб шакл- 
ланишида муҳим омилдир. Бироқ ҳозирга 
кунда бозорларм дўконларда шаклу шамо- 
йили, кийими, сочлари, безаклари билан мил- 
лий аньаналаримизга мутлақо ёт бўлган «Бар- 
би» қўғирчоқларини учратамиз. Бу қўғир- 
чоқлар кириб бормаган хонадоннн, уни 
ўйнамаган қизчани топиш мушкул.

Руҳпгуносларнинг фикрича, «Барби» 
қўғирчога нафақат кичик ёшли қизалоққа, 
балки ўсмир қизларга ҳам салбий таъсир 
кўрсатаркан. Бу қўғирчоқ билан овунади- 
ган қиз унинг қадди-қомата, шаклу ша- 
мойилини ўзи билан такқослайди, ната- 
жада унда нега менинг қоматим буники- 
га ўхшамайди, нега менинг сочларим 
қўғирчоғимникидек эмас, деган фж р пай- 
до бўлади. Оқибатда эса ўсмир унга 
ўхшашга ҳаракат қила бошлайди: парҳез 
тутади, сочларини сариққа бўяйди, калта, 
очиқ-сочиқ ва баданига ёпишиб туради-

ган кийимлар кияди... Натижада уларда 
беҳаёлж, миллий анъаналаримизга ҳур- 
матсизлик, соғлиғидан воз кечиб бўлса- 
да, мода ортидан қувиш каби иллатлар 
шакллана бошлайди.

Ёшлигимизда атлас кўйлакчалар билан 
ясатилган қўғнрчоғимизга исм қўярдик, 
алла айтиб, бешикка белардик. Аммо бу- 
гунга қизалоқнинг кап-катга аёл кўрини- 
шидаги, малла сочлари елкасига ёйилиб, 
юзларига турфа бўёқ чапланган, ибо-ҳаёдан 
йироқ, ярим яланғоч «қўғирчоқ»қа алла 
айтиши ғайритабиий туюлганидек, унга 
қандай исм берипш ҳам ғалати. Яқинда 
кўчада ўйнаб юрган қизчалардан қўғир- 
чоқларининг исмини сўрадим. «Менинг 
қўғирчоғимнинг исми Мэри», деди бири, 
«Бунинг исми Сара, мана буники Леоно- 
ра», дея чуғурлашди қизчалар. Таассуф- 
ки, уларнинг ҳеч бири қўғирчоғига ўзбекча 
исм бермабди. Чункн, бу қўғирчоқларни 
ўзбекча номлаб ҳам бўлмасди-да!

Бу «оммавий маданияг»нинг оддийгана 
кўриншпи, афсуски, маънавий тахдиднинг 
бир кдрапда беозор, ўта мадэниягли ва жо- 
зибадрр бундай кўринишлари талайгана.

Болаликдек беғубор ва унутилмас он- 
ларни ўйинчоқларсиз тасаввур этиб бўлмай- 
ди, албатга. Бироқ фарзандларига қўғирчоқ 
согаб олаётган юргдошларимизнинг акса- 
рияга миллий қадриягларимизга мос ўйин- 
чоқлар камлигидан нолишади.

— Набираларимга мнллий қўғирчоқла- 
римиздан согаб олмоқчи бўламан, аммо 
бозорларимизда бундай қўғирчоқлар то- 
пилавермайди, — дейди Қашқадарё вило- 
ятининг Миришкор туманидага «Ободон» 
маҳалласида яшовчи Авазхон Нуриддинов.
— Оқибатда, ўзимиз истамасак ҳам хо- 
риждан келтирилган ўйннчоқлардан ха- 
рид қилишимизга тўғри келади. Қўғирчоқ 
ясовчи ҳунармандлар кўп, уларнинг маҳ- 
сулотига талаб юқори. Бироқ негадир бо- 
зорларимизда уларнннг маҳсулотлари кам 
кўринади. Уста-ҳунармандларимнз ясаган 
қўгарчоқлар фақат хорижий сайёҳларни 
эмас, болажонларимизнн ҳам хурсанд қили- 
пшни хоҳлардик.

Дархдқикдт, миллий қўғирчокдар ясай- 
диган ҳунармандларимиз, уларнинг касб- 
кори ҳақида, қолаверса, халқаро танловлар 
совриндори бўлганлигини кўп эшитамиз. 
Истагимиа, бундай^уста-ҳунармандлар 
кўпайсин, бозорларимизни «малласоч хо- 
нимлар» ўрнига. атлас кўйлақ беқасам ним- 
чали, сочлари'қирқга ўрилиб, дўппи кийган 
қўғирчоқлар тўлдирсин. Зеро, фарзанд тар- 
биясига ҳаёт-мамот масаласи сифатада қараб 
келган ўзбек халқи азалдан уягни ўлнмддн 
қатгақ ҳисоблайди, ор-номус ва мағрур 
яшашни тирикликнинг асоси, деб билади. 
Бу каби ўзбекона қадриятларни мусгаҳкам- 
лаш ва риюжлангириш баркамол авлод ка- 
молотадага энг тўғри тарбия ҳисобланади. 
«Ядро полигонларидан ҳам даҳшатлироқ 
бўлган маънавий хуружлар»дан фарзандлар 
қалби ва онгани ҳимоялаш эса барчамиз- 
нинг бурчимиздир.

Юлдуз ҲОЖИЕВА,
«МаЬа11а» мухбира

ТЎЙХОНА САБОҚЛАРИ

Миллий либос кийган келинчак
Маҳалла оқсоқоли билан суҳбатлашиб, 

уйига қайтган Зайнихон ака хотани ва 
қизини ёнига чақирди.

— Онаси, мен ҳозир маҳалла идо- 
расидан келяпман, — деди у. — Оқсоқол 
билан тўйнинг маслаҳатини қилдик. Кеч- 
қурун бўладиган тўй базмларини кундуз 
кунига кўчириш тўғрисида гап бўлди. 
Маҳалла оқсоқоли шуни сизлар бошлаб 
беринглар, деяпти. Қуда томон рози экан. 
Ҳа, яна бир гап. Маҳалла фаоллари ке- 
линчакларнинг тўй базмига миллий ли- 
босда чиқишини таклиф қилишди. Бу 
менга ҳам маъқул бўлди. 1-2 соатга, деб 
олинадиган кўйлакка ортиқча пул сарф- 
лагандан кўра, уни болаларимиз бирор 
кам-кўстига харжлайди.

Бу сўзларни эшитган келин бўлмиш 
Шоҳистанинг қовоғи уйилди.

— Нимага, дугоналарим ҳаммаси оқ 
кўйлак кийганда мен киймаслигим ке-

:нгч/

рак?! — Дадасига бир оғиз сўз деёлма- 
ган қиз онасига кўнглини ёрди. Онаси 
Мавлуда опа баъмани, яхши-ёмоннинг 
фарқига борадиган аёл эмасми, дарҳол 
кизини ёнига олиб, ҳаммасини ётиғи б: 
лан тушунтирди. Ниҳоят, қудаларнин 
келишуви билан ортиқча сарф-харажат- 
сиз, ихчамгина тўй бўлиб ўтди.

Самарқанд вилоятининг Иштихон ту- 
манидаги «Янгировот» маҳалласида бўлган 
бу тўй шундай замонавий анъанани бош- 
лаб берди.

— Маҳалладаги Тўй ва маросимларни 
ўтказишни тартибга солиш комиссияси 
аъзоларининг ташаббуси билан тўй базм- 
ларини кундуз куни нишонлашни йўлга 
■қўйдик, — дейди маҳалла қишлоқ фуқа- 
ролар йиғини раиси Илҳом Қаршиев. — 
Бу базмлар кечқурун бўладиган тўйларга 
нисбатан анча тартибли ўтмокда. Маҳал- 
ла фаоллари билан биргаликда тўйларни

исрофгарчиликка йўл қўймай ташкиллаш- 
тираяпмиз. Ҳар бир хонадон томорқаси- 
да мева ва сабзавотлар, полиз экинлари 
етипггирилади. Айниқса, аҳолининг кўп 
қисми картошка экинидан яхшигина да- 
ромад олади. Хонадондаги ҳовлиларда 
ўрик ва гилосдан тортиб, ёнғоққача бор. 
Бу мевалар бизнинг иқлимда яхши ҳосил 
беради. Шу боис, тўйларда ҳам маҳалла- 
нинг ўзидан чиққан ноз-неъматлар дас- 
турхонга тортилади.

— Ўзимизнинг миллий либосларимиз 
келинчакларнинг ҳуснига ҳусн қўшади. 
Энг асосийси, ҳамёнбоп, ортиқча хара- 
жатга ўрин қолмайди, — дейди маҳалла 
маслаҳатчиси Ҳусния Тўлаева. — Маҳал- 
ламизда қўлигул чевар аёллар кўп. Улар- 
нинг саъй-ҳараката билан маҳалла қошида 
тикувчилик тўгараклари ташкил этилди. 
Мақсуда Кубаеванинг миллий матолар- 
дан яратган либослари туманимиз ми-

қиёснда харидоргир. Ҳозир унинг 10 га 
яқин шогирди келинчаклар учун нимча, 
кўйлак, дўппи тикиб, ҳунар сирларини 
эгаллашмокда.

Шоҳиста келин бўлиб тушган хона- 
дон маҳалланинг зиёли, намуналн оила- 
ларидан. Қайнотаси Актам ота, қайнона- 
си Назира ая нуроний ёшда. Шоҳиста бу 
оиланинг учинчи келини.

Актам ота маҳалла йиғинидан қайтар 
экан, дарвоза остонасида елиб-югуриб, 
хнзмат қнлаётган келинининг саломига 
алик олиб:

— Илоҳим, кам бўлманг қизим. Ма- 
ҳалла-кўй бугун сизни жуда мақтади. «Ак- 
там отанинг келини тўйга миллий либос 
кийиб чикди», деб ҳамманинг оғзида дув- 
дув гап. Бошқа қизлар ҳам сиздан ўрнак 
олишсин, — деди оталарча меҳр билан.

Бу гягууш Шоҳисганинг кўнгли ёршоди...
Г.БАХТИЁЮВА

